
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№3 (24.441) 2023 гъэм щIышылэм  (январым) и 13, мэрем И уасэр зы тумэнщТхьэмахуэм щэ къыдокI

adyghe@mail.ru                         adyghepsale.ru                     арkbr.ru                     smikbr.ru                          Адыгэ Псалъэ                     Адыгэ Псалъэ

Гу  зылъытапхъэ

Жылагъуэхэм я
теплъэр ирагъэфIакIуэ

Къэбэрдей-Балъкъэр Республикэм и Iэтащхьэм 
Урысей печатым и махуэм теухуа и хъуэхъу

Финанс хабзэ 
нэхъыщхьэр

Нобэ Урысей печатым и махуэщ

Къэбэрдей-Балъкъэр Республикэм и 
 про куратурэм пщIэ зыхуэсщI и лэжьакIуэ хэ, 
ветеранхэ!

Фи IэщIагъэм ирилажьэхэм я махуэмкIэ 
сынывохъуэхъу.

Урысей прокуратурэр зэрызэтеувамрэ 
зэрызиужьамрэ къыгуэхыпIэ имыIэу къэра-
лым и тхыдэм пыщIащ. Мыхьэнэ хэха зиIэ а 
къэрал IэнатIэр Законыр ди гъащIэм, къэ-
ралымрэ цIыхубэмрэ я зэхэтыкIэм я лъаб-
жьэу щытыным текI имыIэу къыщхьэщож, 
Конституцэмрэ законхэмрэ зэрагъэзащIэм 
ткIийуэ кIэлъоплъ.

Къэбэрдей-Балъкъэр Республикэм и про-
куратурэм и лэжьакIуэхэр я щIэныгъэкIэ, 
ерыщагъкIэ, пэжыгъэкIэ, хэкум хьэлэлу 
хуэлэжьэнымкIэ къыхэщ зэпыту къекIуэ-
кIащ.

ЛэжьакIуэхэм я иджырей щIэблэм япэ 
итахэм я хабзэ нэхъыфIхэр ягъэбагъуэ, 

щIэпхъэджащIэ гуп зэщIэгъэувахэм, экс-
тремизмэм, коррупцэм япэщIэтыным къа-
руушхуэ ирахьэлIэ, лэжьыгъэ, социальнэ 
за  конодательствэм тетыныр  къызэрагъэ-
пэщ, гугъуехь хэхуа цIыхухэм захуагъэкIэ я 
Iуэхухэр дэгъэкIынымкIэ ядоIэпыкъу.

IэщIагъэм фызэрыхуэIэижьым, фи къа-
лэным фызэрыхуэпэжым, хьэлэлу лэжьы-
гъэр зэрефхьэкIым папщIэ гуапэу фIыщIэ 
фхузощI. Сыт щыгъуи хуэдэу. Къэбэрдей-
Балъкъэр Республикэм и прокуратурэм и 
органым мыхьэнэшхуэ зиIэ я къалэнхэр 
тэмэму ягъэзащIэу адэкIи зэрылэжьэнум 
шэч къытесхьэркъым. 

СигукIи си псэкIи сынывохъуэхъу узынша-
гъэ быдэрэ ефIэкIуэныгъэрэ фиIэну, Къэ-
бэрдей-Балъкъэрым, ди Хэкум я фIыгъуэр 
гъэбэгъуэным хуэгъэзауэ ефхьэкI лэжьы-
гъэшхуэм фехъулIэну.

КъБР-м и Iэтащхьэ КIуэкIуэ Каз-
бек Москва щыхуэзащ «Мирпро-
ект» къалэухуэ институтым и уна-
фэщIхэм я советым и тхьэмадэ, ин-
формацэ моделхэм я технологие-
хэм пыщIа организацэхэм я лъэпкъ 
зэгухьэныгъэм (НОТИМ) къалэухуэ 
лэжьыгъэхэр я лъабжьэу зэтегъэу-
вэнымрэ проектхэр щIынымкIэ и 
комитетым и унафэщI Шишкин 
 Андрей.

ЗЭIУЩIЭМ щытепсэлъыхьащ зэ-
ры щыту Къабэрдей-Балъкъэр Рес-
публикэм, апхуэдэу Налъшык къа-
лэм, адрей муниципалитетхэм, узын-
шагъэр щызэтрагъэувэж щIыпIэхэм 
я щIыналъэ планхэр, псэупIэ, про-
мышленнэ хьэблэхэм я комплекс 
проектхэр зэхэлъхьэным пыщIа 
Iуэхухэм. 

Къэралым и проект институт нэхъ 
лъэщ дыдэхэм ящыщ «Мирпроект» 
IуэхущIапIэм и лэжьыгъэхэр ягъэ-
лъэгъуащ. Абы иригъэкIуэкI къэхутэ-

ны гъэхэр нэхъыбэу зыхуэунэтIар 
Урысей Федерацэм и субъектхэм я 
щIыналъэ проектхэр иджырей ин-
формацэ технологиехэр я лъабжьэу 
къызэгъэпэщынырщ. Инстститутыр 
Калининградрэ Камчаткэрэ я зэхуа-
кур къызэщIэзыубыдэ щIыналъэхэм 
ядолажьэ. 

Инфраструктурэр зэтегъэувэ-
нымр э зегъэужьынымрэ и лъэны-
къуэкIэ ар япыщIащ къэрал властым 
и федералънэ органхэм, къэрал 
корпорацэхэм, финанс IуэхущIапIэ-
хэм.

ЛъэныкъуитIыр зэщIыгъуу зэфIа-
гъэ кIынухэм тепсэлъыхьащ икIи 
Iуэху щхьэхуэхэр зэраухылIащ. Ахэр 
яхуэгъэзащ щIыналъэм и инвестицэ 
зэфIэкIхэм зегъэужьыным, инф-
раструктурэр егъэфIэкIуэным, жы-
лагъуэхэр я теплъэкIэ нэхъ дахэ 
щIыным. КIуэкIуэ Казбек Прави-
тельствэм и пщэ ирилъхьащ абы и 
лъэныкъуэкIэ зэфIэгъэкIыпхъэхэм 
егупсысыну. 

Къэбэрдей-Балъэкъэр Республикэм и 
цIыхубэ хъыбарегъащIэ IуэхущIапIэхэм я 
лэжьакIуэхэу, ветеранхэу пщIэ зыхуэсщIхэ!

Урысей печатым и махуэмкIэ сыныво-
хъуэхъу!

Зэрыхабзэу, цIыхубэ хъыбарегъащIэ 
 Iуэ ху щIапIэхэм ноби мыхьэнэ хэха яIэщ. 
Абыхэм зэфIагъэкI Iуэхухэр къыпхуэ мы-
лъы тэным хуэдизу инщ. 

Фи зэчийм, IэкIуэлъакIуагъэм, уеблэмэ 
языныкъуэхэм деж – фи граждан бгъэ ды-
хьэкIэм куэдкIэ елъытащ къэхъукъащIэхэр 
цIыхухэм къазэрыгурыIуэр, ахэр къэкIуэнум 
зэреплъыр. Апхуэдэу фэ зэпымыууэ фа-
хуэпэжщ журналистикэм и хабзэ нэ-
хъыщхьэхэм – нэфI-ней хэмылъу икIи и зэ-
маным зи чэзу информацэр цIыхухэм яб-
гъэдэлъхьэным. Псом хуэмыдэу пщIэшхуэ 
хуэфащэщ цIыхубэр лэжьыгъэм тегъэ-

гушхуэным, тхыдэ, щэнхабзэ хъугъуэфIы-
гъуэхэмрэ Урысейм ис лъэпкъхэмрэ я хабзэ 
нэхъыфIхэмрэ хъумэным хуэгъэзауэ ев-
гъэкIуэкI Iуэхухэм. 

ФIыщIэ фхузощI фи IэкIуэлъакIуагъэм, 
жэуаплъыныгъэ фхэлъу Iуэхум фызэрыб-
гъэдэтым папщIэ.

Ди къэралым информацэ зауэ къыщра-
щIылIа иджырей лъэхъэнэм журналистхэм 
я къалэнщ пэжыр щIэзыуфэхэм, пцIы 
зыупсхэм ткIийуэ япэщIэтыну. Иджырей 
лъэхъэнэ мытыншым фи IэщIагъэм пыщIа 
къалэнхэр екIуу зэрывгъэзэщIэнум, ди 
цIыхухэм, республикэм, ди къэралым пэ-
жыгъэкIэ фазэрыхуэлэжьэным шэч къы-
тесхьэркъым. 

Узыншагъэ, ефIэкIуэныгъэ фиIэну, твор-
ческэ ехъулэныгъэщIэхэр къэфхьыну си 
 гуапэщ. 

УФ-м и Правительствэм къыдигъэкIа 
Унафэм ипкъ иткIэ, Лэжьыгъэмрэ цIыху-
хэм защIэгъэкъуэнымкIэ министерствэм 
иубзыхуакIэщ дызытехьа илъэсым уры-
сейхэм зыщагъэпсэхуну къэрал махуэш-
хуэхэр. Ахэр нэхъ мащIэ хъуакъым, ауэ 
махуэгъэпсым зэригуэшар нэгъабэрейм 
къыщхьэщокI.

ПСОРИ зэхэту къапщтэмэ, дызытехьа 
2023 гъэм дэ къытпоплъэ лэжьэгъуэ махуэу 
247-рэ зыгъэпсэхугъуэ, махуэщI махуэу 
 118-рэ. Мы илъэсым и махуэшхуэ зыбжанэ 
щэ бэтымрэ тхьэмахуэмрэ зэрытехуэм къы-
хэкI кIэ, ахэр ягъэIэпхъуэ икIи мыпхуэдэ ма-
хуэхэр зыгъэпсэхугъуэ мэхъу. 

БлэкIа 2022 гъэм и дыгъэгъазэм и 31-м 
къыщыщIэдзауэ 2023 гъэм и щIышылэм и 
8-р хиубыдэу ИлъэсыщIэ зыгъэпсэхугъуэ 
махуэхэу траухуати, ахэр къызэднэкIри, 
щIышылэм и 9-м лэжьапIэ IэнатIэхэм 
лэжьэн щIадзэжащ. Абы къыкIэлъыкIуэу 
Хэкум и хъумакIуэм и махуэр дгъэлъэпIэ-
нущ махуи 4-кIэ: мазаем и 23-м къыщыщIэ-
дзауэ и 26 пщIондэ. Гъатхэпэм и 8-р, 
ЦIыхубз хэм я дунейпсо махуэр, бэрэжьейуэ 
ирохьэлIэри, ар зыщIыпIи ягъэIэпхъуэну-
къым, а зы махуэм зыдгъэпсэхунущ.

2023 гъэм Накъыгъэм и 1 махуэшхуэм и 
саулыкъукIэ зыдгъэпсэхунущ мэлыжьы-
хьым и 29-м къыщыщIэдзауэ накъыгъэм и 

1 блыщхьэри хиубыдэу. ТекIуэныгъэм и ма-
хуэр дгъэлъэпIэнущ махуиплIкIэ: накъы-
гъэм и 6 - 9-хэм. 

Мэкъуауэгъуэм и 12-р, Урысей къэралы-
гъуэм и махуэр, дгъэлъэпIэнущ махуищкIэ: 
мэкъуауэгъуэм и 10-м къыщыщIэдзауэ и 12 
пщIондэ. 

ЩэкIуэгъуэм и 4 - 6-хэм дгъэлъэпIэнущ 
ЦIыху бэ зэкъуэтыныгъэм и махуэр. 

Къыхэдгъэщынщи, лэжьэгъуэ махуэхэр 
зы сыхьэткIэ ягъэкIэщIынущ мазаем и            
22-м, гъатхэпэм и 7-м, щэкIуэгъуэм и 3-м. 

Зи гугъу тщIа къэралпсо махуэшхуэхэм 
нэмыщI, ди республикэм щыпсэухэм ди ма-
хуэгъэпсым къыхыдогъэбелджылыкI нэ-
гъуэщIхэри. Балъкъэр лъэпкъым и къэ-
щIэрэщIэжыныгъэм и махуэр – гъатхэпэм и 
28-р – мы илъэсым гъубжым тохуэри, ди 
республикэм и унафэщIхэм нэхъапэIуэкIэ 
къащта унафэм ипкъ иткIэ, абыи зыд-
гъэпсэхунущ. Адыгэхэм я щыгъуэ махуэр, 
накъыгъэм и 21-р, 2023 гъэм тхьэмахуэу 
ирохьэлIэри, ар зыщIыпIи ягъэIэпхъуэну-
къым. Адыгэхэм (шэрджэсхэм) я махуэр, 
фокIадэм и 20-р, ди республикэм зы-
гъэпсэхугъуэу щагъэуващи, а бэрэжьей ма-
хуэм дыдэсынущ. 

Лъэпкъ махуэгъэпсым игъуэтынкIэ хъуну 
нэгъуэщI зэхъуэкIыныгъэхэм ятеухуа уна-
фэхэр щхьэхуэу къыдокI. 

ТАМБИЙ Линэ. 

«Сириус» егъэджэныгъэ IэнатIэм, Зэпыу 
зимыIэ математикэ егъэджэныгъэмкIэ 
Мос ква щылажьэ центрымрэ Olimpiada.ru 
Интернет хъыбарегъащIэ порталымрэ дэ-
щIыгъуу иригъэкIуэкIа къэхутэныгъэхэм 
къарикIуахэр хэIущIыIу хъуащ. Дызыщы-
гуфIыкIын Iуэхугъуэ хэлъщ а лэжьыгъэм: 
Налшык дэт «ДыгъафIэ къалэр», Творчест-
вэмкIэ сабий академиер, яхэхуащ Урысей 
Федерацэм и курыт еджапIэхэм ящыщу нэ-
хъыфI 200-м. 

ПСОРИ зэгъусэу къапщтэмэ, къэхутэны-
гъэхэм кIуэцIрыкIащ къэралым хыхьэ щIына-
лъэ 59-м щылажьэ курыт школхэр, лицейхэр. 
Нэхъыбэу гулъытэ зыхуащIар математикэ, 
физикэ, химие, биологие, географие пред-
метхэмкIэ ныбжьыщIэхэм ябгъэдэлъ щIэны-
гъэмрэ яIэ зэфIэкIхэмрэщ. Ахэр наIуэ къэ-
хъуащ, а предметхэмкIэ зыхэта олимпиадэ 
зэмылIэужьыгъуэхэм, дунейпсо мардэм ита-
хэри хэту, школакIуэхэм къыщагъэлъэгъуа 
щIэныгъэм япкъ иткIэ. А псори щызэ-
хуахьэсыжащ Къэрал хъыбарегъащIэ ресур-
сым (ГИР).

Жылагъуэмрэ щIэныгъэ-технологиемрэ 
нэхъри заужьын и лъэныкъуэкIэ гулъытэшхуэ 
зыхуэщIыпхъэу Урысей Федерацэм къи-
лъытэ унэтIыныгъэхэмкIэ зэпеуэхэм хэта 
ныб жьыщIэхэм къагъэлъэгъуахэр иджыбла-
гъэ хэIущIыIу ищIащ а хъыбарегъащIэ Iэна-
тIэм. Iуэхум апхуэдэу халъытащ егъэджэны-
гъэ IэнатIэм щIыналъэ хэхам зэрызыщиужь 
щIыкIэри лэжьыгъэхэр зэIухауэ, хьэгъэщагъэ 
хэмылъу зэрыщызэфIахри. «ДыгъафIэ къа-
лэм» и гъэсэнхэм зи гугъу тщIа Iуэхугъуэхэм-
кIэ щIэныгъэ куурэ зэфIэкI лъагэрэ яб-
гъэдэлъщ. Аращ а еджапIэр къэралым 
щынэхъ лъэрызехьэхэм щIыхалъытари. 

«ДыгъафIэ къалэм» и унафэщIхэм, егъэ-
джакIуэ гумызагъэ гупым, абыхэм я нэIэм 
щIэту щIэныгъэфIрэ гъэсэныгъэ екIурэ зэзы-
гъэгъуэт ныбжьыщIэ зэчиифIэхэм, апхуэдэуи 
абыхэм я адэ-анэхэм дохъуэхъу еджапIэм 
зыIэригъэхьа иужьрей ехъулIэныгъэ лъагэм-
кIэ. Я текIуэныгъэхэм хагъахъуэ зэпыту, му-
радыщIэхэм лъэIэсу гъэр ирахыну ди гуа-
пэщ. 

ЖЫЛАСЭ Маритэ. 

 2022 гъэм дыгъэгъазэм и 
22-м Къэбэрдей-Балъкъэр 
Республикэм и Парламен-
тым и депутатхэм къащтащ 
«2023 гъэм, 2024, 2025 
илъэсхэм я лъэхъэнэм 
Къэбэрдей-Балъкъэр Рес-
публикэм и республикэ 
бюд жетым и IуэхукIэ» Къэ-
бэрдей-Балъкъэр Респуб-
ликэм и Законыр.

ДЫЗЫХУЭКIУЭ лъэхъэнэ 
гъун эгъум тещIыхьа фи-
нанс документ нэхъыщхьэм 
Къэ бэрдей-Балъкъэр Рес-
публикэм и Iэтащхьэ КIуэ-
кIуэ Казбек 2022 гъэм ды-
гъэ гъазэм и 29-м Iэ щIи-
дзащ.

Псори зэакъылэгъуу арэзы 
зытехъуа бжыгъэ нэхъыщ-
хьэхэр 2023 гъэм яте-
щIыхьащ валовэ щIыналъэ 
про дуктыр сом мелуан 

КъБР-м и Iэтащхьэ КIуэкIуэ Казбек иджыблагъэ ири-
гъэ кIуэкIа зэхыхьэм щытепсэлъыхьащ ухуэныгъэм и 
IэнатIэм 2023 гъэм зэфIагъэкIыну я мурадхэм. Абы хэ-
тащ КъБР-м и Праивтельствэм и УнафэщI Мусуков 
Алий, КъБР-м транспортымрэ гъуэгу хозяйствэмкIэ и 
ми нистр ДыщэкI Аслъэн, КъБР-м ухуэныгъэмрэ псэу-
пIэ-коммунальнэ хозяйствэмкIэ и министр Бэрбэч 
Алим сымэ.

КIУЭКIУЭ Казбек къызэхуэсахэм яхуигъэуващ къэрал 
контрактхэр гъэзэщIэным пыщIа лэжьыгъэхэм я фIа-
гъымрэ ахэр щызэфIагъэкIын хуей пIалъэхэмрэ нэхъ 
ткIийуэ кIэлъыплъыну икIи республикэм и дежкIэ социаль-
нэ мыхьэнэ хэха зиIэ ухуэныгъэхэм нэхъри зэрызаубгъу-
нур къыхигъэщхьэхукIащ.

Республикэм и унафэщIыр хэхауэ тепсэлъыхьащ егъэ-
джэныгъэм и IэнатIэм хиубыдэ ухуэныгъэхэм. «Иджырей 
школ» федеральнэ проектым ипкъ иткIэ 2023 гъэм Iуэху-
щIапIэу 7 хьэзыр ящIын хуейщ. Абыхэм ящыщщ сабий 
1500-м ятещIыхьауэ Налшык къалэм щаухуэ школыщIэр 
сабий, 1224-рэ екIуэлIэну Бахъсэн къалэм щащI еджа-
пIэр. Апхуэдэу Прохладнэ къалэм сабий 560-м, Псынабэ 
къуажэм сабии 150-м, Красносельскэ къуажэм сабий 
 500-м, Сэрмакъ къуажэм сабий 275-м, Майскэ къалэм са-
бий 330-м ятещIыхьа курыт еджапIэхэр дащIыхь. Абыхэм 
 къадэкIуэу курыт школыщIэу 8 кърагъэжьэнущ: Алексан-
дровскэ станицэм - сабий 200-м, Прималкэ къуажэм - са-
бий 500-м, Тэрч къалэм - сабий 800-м, Нарткъалэ - сабий 
 400-м, Шэджэм ЕтIуанэм - сабий 800-м, Терскол посёлкэм  
- сабий 150-м, Налшык къалэм - сабий 800-м, сабий 700-м 
ятещIыхьауэ школитI. Нарткъалэ Шыд Хь.Къ. и цIэр зезы-
хьэ и курыт еджапIэ №2-м цIыху 400 зыщIэхуэн пэшхэр 
къыгуащIыхьынущ. А псоми федеральнэ бюджетым сом 
мелард 10-м щIигъу щыхухахащ, республикэм и бюдже-
тым щыщ ахъши халъхьэнущ. 2022 гъэм егъэджэныгъэм 
зегъэужьынымкIэ къэрал программэм ипкъ иткIэ школ 19 
капитальнэу зэрагъэпэщыжащ, псори зэхэту 2024 гъэм 
нэсыху курыт еджапIэу 59-рэ зыхуей хуагъэзэнущ.

ЗэIущIэм кърихьэлIахэр ДыщэкI Аслъэн щыгъуазэ 
ищIащ республикэм и гъуэгухэр егъэфIэкIуэнымрэ абы-
хэм зегъэубгъунымрэ 2023 гъэм гъуэгу фондым и ахъшэу 
сом меларди 4,1-м щIигъу зэрыхухахам. ЩIыналъэ мы-
хьэнэ зиIэ гъуэгу ухуэныгъэ зэмылIэужьыгъуэхэм я бжы-
гъэр 30-м щIегъу. Абыхэм къызэщIаубыдэнущ автомобиль  
гъуэгуу километри 100. Япэ ирагъэщынущ социальнэ 
Iуэху щIапIэхэмрэ туристхэм я зекIуапIэхэмрэ хиубыдэ 
 гъуэгу инфраструктурэр. Къапщтэмэ, Каменномост - Хьэ-
бэз, Старэ Шэрэдж - Жэмтхьэлэ - Сукан-Су, Вольнэ Аул, 
Хьэ сэней - Джэрпэджэж гъуэгухэр зэрагъэпэщыжынущ. 
Шэ джэм ЕтIуанэ - Булунгу гъуэгур егъэфIэкIуэным хи-
убыдэ лэжьыгъэхэм пащэнущ. Гулъытэ хэха хуащIынущ 
шына гъуэншагъэ къызэгъэпэщыным пыщIа лэжьы-
гъэхэм. Абыхэм хиубыдэу гъуэгу дамыгъэщIэхэр, свето-
форхэр, зэры кIэлъыплъ камерэхэр ягъэувынущ, уэзды-
гъэхэр фIадзэнущ. Иджырей зэманым щыIэ техническэ 
мардэхэм  ирагъэзэгъыжынущ Прохладнэ - Эльбрус, Зеи-
къуэ-Дыгъэмыхъуэ, Балъкъэр Ипщэ - Мухов, Майскэ-
Ново-Ивановс кэ щIыналъэ гъуэгухэм хиубыдэ лъэмыж-
хэмрэ автомобиль зэблэкIыпIэхэмрэ. Муниципальнэ 
 гъуэгухэр зыхуей хуэгъэзэным сом мелард 1,4-м щIигъу 
 те кIуэдэнущ. Иджырей мардэхэм къитIасэу зэ ра гъэ-
пэщыжын  хуейщ Налшык къалэм и Къэбэрдей, Осетин-
скэ, Къалмыкъым и цIэр зезыхьэ, Щоджэным и цIэр 
зезыхьэ, ЕтIуанэ Таманскэ дивизэм и цIэр зезыхьэ уэрам-
хэр, Прохладнэ, Нарткъалэ къалэхэр зэпызыупщI автомо-
биль гъуэгу нэхъыщхьэхэр.

Иджыпсту узыншагъэр хъумэным и IэнатIэми лэжьы-
гъэшхуэ щокIуэкI. Онкологие диспансерым йолэжь, 2023 
гъэм Налшык и поликлиникэ нэхъыщхьэр, Эльбрус посёл-
кэм и участкэ сымаджэщыр, Куба къуажэм и амбула-
торэр, Октябрьскэ къуажэм и фельдшер-акушер IуэхущIа-
пIэр къ ызэIуахынущ. Дызэрыт илъэсым амбулаторэхэр 
къыщрагъэжьэнущ Кэнжэ, Жэмтхьэлэ, Светловодск, 
Красносельскэ, Шэрэдж Ищхъэрэ, Дей, Къубэ-Тэбэ къуа-
жэхэм, Звёзднэ поселкэм.

Лъэпкъ проектхэм, Кавказ Ищхъэрэ федеральнэ окру-
гым зегъэужьынымкIэ, къуажэ щIыналъэхэм зегъэу-
жьынымкIэ программэхэм япкъ иткIэ щэнхабзэ, спорт 
IуэхущIапIэхэр кърагъэжьэнущ, Налшык, Бахъсэн къа-
лэхэм, Iуащхьэмахуэ, Шэрэдж, Прохладнэ районхэм псы-
кIэ къызэрызэгъэпэщ я инфраструктурэр ирагъэфIэкIуэ-
нущ. 2023 гъэм Псыхъурей, Аушыджэр къуажэхэм щра-
гъэжьэнущ щэнхабзэ унэхэр ухуэн, апхуэдэу спорт комп-
лексхэр Щхьэлыкъуэ къуажэмрэ Эльбрус посёлкэмрэ 
ща щIынущ.

264987 7-рэ хъуну, ахъшэм и 
пщIэм проценти 5,5-рэ нэ-
хъыбэ кIэрымыхуну зэрыщы-
гугъым.

Апхуэдэ плъапIэм ипкъ ит-
кIэ дызэрыт илъэсым псори 
зэхэту хэхъуэу республикэ 
бюджетым сом мин 58 180 
300,9-рэ къыIэрыхьэн хуейщ. 
Абы щыщу Урысей Федера-
цэм и бюджет IэнатIэм и ад-
рей бюджетхэм къабгъэ-
дэкIыну бюджет трансферт-
хэр сом мин 43204689,3-м 
нэсынущ. Ауэ дызэрыт илъэ-
сым республикэ бюджетым 
къигъэсэбэпын хуейщ сом 
мин 61008863,6-рэ. Апхуэдэу 
щыщыткIэ, бюджетыр  зы- 
 щыщIэнур сом мин 
28285 62,7-рэ мэхъу.

2024, 2025 гъэхэм я бжы-
гъэхэр щаубзыхум къызэра-
лъытамкIэ, а илъэситIми 
ахъшэм и пщIэр ику иту 

зэрыкIэрыхунур проценти 4 
хуэдизщ. Валовэ щIыналъэ 
продуктыр 2024 гъэм сом ме-
луан 284414,0-рэ, 2025 гъэм 
сом мелуан 306035,6-рэ хъу-
нущ.

А бжыгъэхэм япкъ иткIэ 
республикэ бюджетым хэ-
хъуэу 2024 гъэм сом мин 
53249632,8-рэ, 2025 гъэм 
сом мин 43728144,7-рэ иIэ-
нущ. Урысей Федерацэм и 
бюджет IэнатIэм хиубыдэ ад-
рей бюджетхэм къабгъэдэкI 
бюджет зэхуаку трансферт-
хэр 2024 гъэм сом мин 
37485649,4-рэ, 2025 гъэм сом 
мин  26806112,1-рэ хъун 
хуейщ .

Псори зэхэту республикэ 
бюджетым и хэщIхэр 2024 
гъэм сом мин 53062639,0-м 
(условнэу къащта хэщIхэр 
сом мин 822382,6-м), 2025 
гъэм сом мин 44265673,8-м 
(условнэу къащта хэщIхэр 
сом мин 1599404,3-м) нэсы-
нущ. 2024 гъэм республикэ 
бюджетым сом мин 186993,7-
рэ къыхудэхуэнущ, 2025 гъэм 
сом мин 537529,1-рэ  ху щы- 
 щIэнущ.

2023 гъэм зыщыдгъэпсэхуну 
къэрал махуэшхуэхэр

Зи щIэныгъэр куу, 
зи зэфIэкIхэр лъагэ

КIуэкIуэ Казбек прокуратурэм
и лэжьакIуэхэм зэрехъуэхъур

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ



Зыгъэхьэзырар
ЩХЬЭЩЭМЫЩI Изэщ.

Уи насып зыхэлъыр,
хым хэлъми, къыхэкIынщ.

ЦIыхухэр зэкъуэувэн 
хуейуэ къелъытэ

ЛНР-м и ЦIыхубэ милицэм 
и етIуанэ армэ корпусым и 
унафэщIым и къуэдзэ, Шэ-
шэн Республикэм и Прези-
дентым и чэнджэщэгъу Ала-
удинов Апты къелъытэ УФ-м 
и цIыхухэр зэкъуэувэн хуей-
уэ, сыт щхьэкIэ жыпIэмэ, Ук-
раинэм IэщэкIэ зэщIэузэда 
и къарухэм ди къэралым и 
щIыналъэхэм хэщIыныгъэ 
къыхуэзыхь Iуэхугъуэхэр 
щра гъэкIуэкIынкIэ шына-
гъуэ щыIэщи.

АБЫ къэралым и цIыхухэр 
къыхуриджащ «цIыхубэ дру-
жинэ» къызэрагъэпэщыну, 
лэ жьыгъэ нэужьым къыдэ-
кIыу щыпсэу щIыпIэхэр, я унэ-
хэр яхъумэну. 

«Нобэ куэдыр дунейм ще-
кIуэкIым емыгупсысу тыншу 
мэпсэу, гукъыхэщт ямыIэу 
пщы хьэщхьэм мэгъуэлъыж -
ри мэжей. Ари, ипэжыпIэкIэ, 
мобилизацэр щыщыIэн хуей 
зэманым. Дэ псоми ди къа-
лэнщ къэралым и текIуэны-
гъэм дытелэжьэну», - щыжи-
Iащ Алаудиновым Соловьёв 
Владимир иригъэкIуэкI «Пол-
ный контакт» теленэтыным.

ЩытыкIэр нэхъ
гугъу мэхъу

Японием и премьер-ми-

ГъащIэр фэзэхъуэкIщ. Абы дахагъэ, гуапагъэ куэдым 
ущрохьэлIэ, узыхуэмей, узэмыжьэ Iуэхугъуэ гуэрхэми 
уащыпэщIигъэуви щыIэщ. Дэтхэнэ цIыхуми къыхуихуэ 
къыщIэкIынщ пIалъэ гуэр, зэплъэкIыжрэ мис а гъащIэм 
щыхэплъэж, щызэригъэзэхуэж, сыт схузэфIэкIа е сытым 
сыхунэмыса жиIэрэ къызэринэкIа гъащIэ гъуэгур щы-
щIиджыкIыж. 

ЗЫ лъэныкъуэкlэ укъеплъмэ, апхуэдэу узыщIэгуп сы-
сыжыныр уи Iуэхур адэкIэ зыгъэкIуатэ IэмалыфIщ, фIагъ 
зыпылъщ. Абы ипкъ иткlэ, мы илъэсым еплIанэ курсым щIэс 
адрей студентхэми хуэдэу дэри, адыгэбзэ къудамэм ще-
джэхэм ди къалэнт, егъэджэныгъэмкIэ щыIэ хабзэхэми 
щыщ зыт гъэ еджэгъуэм и кIэм деж квалификацэ лэжьы гъэ 
ттхыныр, ар утыку итхьэныр.

Дауи, студентхэм я дежкIэ мыпхуэдэ лэжьыгъэхэр щIэ-
ныгъэм лъагъуэ хуезыгъэщIщ, абы япэ лъэбакъуэ хезы-
гъачэщ. «Андемыркъан и образыр - Кавказ Ищхъэрэ дра-
матургием» - арат си апхуэдэ квалификацэ лэжьыгъэм и 
фIэщыгъэр. АбыкIэ щIэгъэкъуэн къысхуэхъур, си щIэныгъэ 
унафэщIыр ди егъэджакIуэ пажэ, Къэбэрдей-Балъкъэрым 
егъэджэныгъэмкIэ щIыхь зиIэ и лэжьакIуэ, филологие 
щlэныгъэ хэмкIэ кандидат, КъБКъУ-м и Социально-гумани-
тар институтым адыгэбзэмрэ адыгэ литературэмкIэ и 
кафед рэм и доцент Абазэ Албэчщ.

Мы темэр хуабжьу гъэщIэгъуэнщ, куущ, лъэныкъуэ куэд-
кIэ укъеплъын, зэпэплъытын хуейщ. Псом хуэмыдэу, мы 
лэжьыгъэм тегъэщIапIэ хуэхъур дэфтэрхэр щахъумэ Iуэху-
щIапIэхэм къыщIэтхыжа тхыгъэхэрщ. Си егъэджакIуэм и 
чэнджэщым сытету, ахэращ сэри тегъэщIапIэ сщIар. 

ИпэкIэ узэмыса, зыхыумыщIыкI Iуэхугъуэ гуэрым зыщеп-
пщытым деж, дауи, уогузавэ, уошынэ. Апхуэдэм деж 
мыхьэнэшхуэ иIэщ къыбдэлажьэ егъэджакIуэм и псалъэм: 
утезыгъэгушхуэри, къаруущIэ къыпхэзылъхьэри, шэч хэ-
мылъу, аращ! Апхуэдэу къыздэлэжьащ зи нэIэм сыщIэт си 
щIэныгъэ унафэщIри. Албэч пщэрылъ къысщищIу япэ 
дыдэу дэфтэрхэр щахъумэ IуэхущIапIэм сызэригъэкIуар, а 
тхылъымпIэхэм сфIэхьэлэмэту сыщеплъар си гум къинащ. 
Я бжыгъэкIэ ахэр щитIым нэсми, ди лэжьыгъэм ехьэлIауэ 
дэнэ деж сыт итми, напэкIуэцI зырызу щIэзджыкIат. Иджы, 
абы гъэщIэгъуэну хэлъыращи, апхуэдизым зы псалъэуха 
 закъуэ фIэкIа къыхыумыхыфынкIи хъунут, ауэ абы узэры-
ригуфIэр, къыкIэлъыкIуэ махуэр къыпхуэмыгъэсу, «си егъэ-
джакIуэм езгъэлъэгъуащэрэт» жыпIэу узэрыпэплъэр, 
 къыуит гукъыдэжыр, къыпхилъхьэ гушхуэныгъэр пхуэ-
мыIуэтэным хуэдизщ. Ар псалъэкIэ пхужымыIэнщ!

Шэч хэлъкъым: апхуэдэу лэжьыгъэр фIыуэ уэзыгъэлъа-
гъуфынури гъэщIэгъуэн пщызыщIыфынури уи егъэджа-
кIуэращ. Ар езыр и Iуэху бгъэдыхьэкIэкIэ, гумызагъэу лэ-
жьыгъэм етауэ зэрыщытымкIэ фIыщIэ хуэфащэщ. «ЩIэ-
ныгъэ зыбгъэдэлъ цIыхур щIэнгъуазэ пэлъытэщ», - зыху-
жаIэм хуэдэщ Абазэр. 

ДгъэзэщIэн хуея квалификацэ лэжьыгъэм ипкъ иткIэ, 
блэкIа илъэсым дэ къетхьэлIащ абы хуэкIуэ тхыгъэ. КъБР-м 
и Архив къулыкъущIапIэм иджырей тхыдэм и дэфтэрхэр 
 хъумэнымкIэ и IэнатIэм Албэч къыщигъуэтыжащ «Ан де-
мыркъан» фIэщыгъэр зиIэу адыгэбзэкIэ тха пьесэм и ва-
риантыр. Урысейм Литературэмрэ гъуазджэмкIэ и къэрал 
архивым (РГАЛИ) абы нэхъапэIуэкIэ къыщигъуэтыжащ 
Къар дэнгъущI Зы рамыку 1943 гъэм итхауэ щыта зы Iэрытх - 
«Андемыркъан къызэралъхуар» пьесэм и япэ Iыхьэр. Къы-
хэдгъэщынщи, а пьесэр езыр едзыгъуищрэ теплъэ гъуитхуу 
зэхэтщ. 

Нобэ лъэпкъыр зыщымыгъуазэ, ипэкIэ ямылъэгъуа тхы-
гъэу ар зэрыщытым къыхэкIкIэ, Албэч и ущием дыщIэту, 
текстхэр зэдгъэзэхуэжащ. Абы ехьэлIауэ едгъэкIуэкIа къэ ху-
тэныгъэхэри щIыдгъужащ, тхылъу къыдэдгъэкIын мурадыр 
диIэу. Ар дызытехьа илъэсыщIэм зэдгъэхъулIэну дыщIо-
хъуэпс. 

 КъызэрысщыхъумкIэ, мыпхуэдэ къэхутэныгъэ лэжьы-
гъэхэм лъэпкъ гупсысэр нэхъри къулей ящI, абы ипкъ иткIи 
цIыхубэр зыщымыгъуазэу архив хъумапIэхэм щIэлъ тхы-
гъэхэр щIэрыщIэу дунейм къытохьэ. Апхуэдэ ди лэжьы-
гъэхэр куэдкIэ и фIыгъэщ «Уи псэр дэзыхьэх IэщIагъэрэ 
щIэныгъэрэ зэбгъэгъуэтыфыныр куэд и уасэщ, узыхущIэ-
къун хуейри аращ» псалъэхэр куэдрэ къыджезыIэ ди 
унэтIакIуэм. 

2023 гъэр ди къэралым щаубзыхуащ ЕгъэджакIуэмрэ 
унэтIакIуэмрэ я илъэсу. ЩIэныгъэщIэ къэугъуеиным, ет-
хьэжьэ Iуэхухэм щIэ гуэрхэр хэлъхьэным дыкъыхуезыджэ 
Абазэ Албэч, щIэныгъэлIым, къэхутакIуэм, егъэджакIуэм 
икIи унэтIакIуэм, апхуэдэуи 2023 гъэр зыхуэгъэза IэщIа -
гъэлI псоми дохъуэхъу ИлъэсыщIэм насып куу къахудэкIуэ-
ну, зытет дунейр мамыру, зэгурыIуэныгъэмрэ зэпэщыны-
гъэмрэ дэнэкIи щытепщэу, узыншэу псэуну. 

ЕРЫДЖОКЪУЭ Азидэ.

нистр Кисидэ Фумио «NHK» 
телеканалым щыжиIащ Ев-
ропэм и зэIузэпэщ псэукIэр 
Урысейм и энергетикэ хъу-
гъуэфIыгъуэхэм куэдкIэ 
елъы тауэ зэрыщытым къы-
хэ кIыу, нобэ абы иIэ щыты-
кIэр зэрымыщIагъуэр.

«УКРАИНЭМ къыщыхъуа 
 зэ пэщIэтыныгъэм зэхъуэкIы-
ныгъэхэр хилъхьащ Европэм 
щекIуэкI гъащIэм. Энергетикэ 
и лъэныкъуэкIэ кIуэ пэтми 
зыIууэ гугъуехьхэм псэукIэр 
къатрегъэхьэлъэ. НэхъапэкIэ 
Урысейм и энергетикэ хъу-
гъуэфIыгъуэр пуду икIи зэпыу 
имыIэу къызыIэрыхьэу щы-
тахэм я дежкIэ Iуэхур хэплъэ-
гъуэ мэхъу», - къыхигъэщащ 
премьер-министрым. Кисидэ 
Фумио и псалъэхэм дыщIи-
гъужащ езым и къэралри 
апхуэдэ щытыкIэ зэритыр, 
абы и лъэныкъуэкIэ Къуэ кIы-
пIэ Гъунэгъум пыщIауэ зэры-
щытым къыхэкIыу. 

Нобэ

Урысей печатым и махуэщ
1954 гъэм къалъхуащ 

«Адыгэ псалъэ» газетым и лэ-
жьакIуэ, КъШР-м щIыхь зи Iэ и 
журналист Уэрдокъуэ Же ня.

Дунейм и щытыкIэнур
«pogoda.yandex.ru сайтым 

зэритымкIэ, Налшык бзыгъэу 
щыщытынущ. ЩIыIэр махуэм 
градуси 3 - 1, жэщым градуси 
6 - 5 щыхъунущ.

Дунейм 
щыхъыбархэр

Къэралым гулъытэ хэха 
гъэ кIуам зыхуищIахэм 
ящыщщ щIалэгъуалэм зе-
гъэужьыным теухуа лэжьы-
гъэр егъэфIэкIуэныр. Ди 
республикэми лэжьыгъэш-
хуэ щекIуэкIащ щIалэгъуалэ 
Iуэхухэмрэ ныбжьыщIэ зэ-
щIэхъееныгъэхэмрэ къэгъэ-
щIэрэщIэжыным, проек-
тыщIэхэр егъэжьэным теу-
хуауэ. Абыхэм щIэдзапIэ 
яхуэхъуауэ жыпIэ хъунущ 
ЩIалэгъуалэ IуэхухэмкIэ 
министерствэ Къэбэрдей-
Балъкъэр Республикэм къы-
зэрыщызэIуахар. Минист ру 
ягъэува Лу Азэмэт и Iуэху-
щIафэхэмкIэ куэд щIауэ 
тцIыхут, щIалэгъуалэм зэ ра-
дэлэжьэфыр езыр универ-
ситетым зэрыщIэс лъандэ -
рэ нэрылъагъу ищIат. Кав-
каз Ищхъэрэ федеральнэ 
щIыналъэм щиIыгъа къулы-
къухэм щыпэрытми игъэ-
лъэгъуащ ар. 

ЗЭРЫЖАIЭУ, зэрыуву лэ-
жьэн щIидзащ Азэмэт. ЩIа-
лэгъуалэм я жыджэрагъыр 
нэхъри къэIэтыным хуэгъэп-
сауэ щыIэ Iуэхугъуэ псоми 
адэкIи зегъэужьыным, абы-
хэм я Iуэху дэкIыным, я 
гупсысэмрэ IуэхущIафэхэмрэ 
зегъэубгъуным, я гупсысэр 
хэкум и ехъулIэныгъэм, къы-
зыхэкIам хуэпэжыным хуэ-
гъэпсауэ щытыным телэжьэн 
щIидзащ. Министру зэры лэ-
жьа мазихым къриубыдэу ар 
КъБР-м и къалэ, щIыналъэ 
псоми щыIащ. Утыку 48-м 
ЩIалэгъуалэ зэхыхьэхэр 
 щригъэкIуэкIащ. Абы хэта 
ныбжьыщIэ мини 4-м щIи-
гъум цIыху 50 ядэлэжьащ. 
ЗэIущIэм и къалэн нэхъыщ-
хьэр щIалэгъуалэм драгъэ-
кIуэкIын хуей лэжьыгъэхэр 
 убзыхунырт, абыхэм я гуп сы-
сэкIэмрэ зыхуэжы джэ рым рэ 
къащIэнырт, жыпIэнурамэ, 
ныбжьыщIэхэр гъащIэм и 
лъэныкъуэ псоми къыхэ шэ-
нырт. А псори зэрагъэзэхуа - 
уэ «Къэбэрдей-Балъкъэрым и 
щIалэгъуалэм я Iэмалхэм я 
картэ» зэхагъэувэнущ, волон-
тёр Iуэхур ирагъэфIэкIуэнущ, 
нэгъуэщI куэди къапэщылъщ. 

ЩIалэгъуалэм хуэгъэпса 
лэ жьыгъэхэр дяпэкIэ мэкъу-

мэш Iэнатэми, егъэджэны-
гъэми, щэнхабзэми, спортми, 
хьэрычэт Iуэхуми, нэгъуэщIхэ-
ми щекIуэкIынущ, къэрал 
властым и IэнатIэхэм пыщIауэ 
щытынущ. 

Министрым япэ иригъэщын 
хуей къалэнхэм ящыщщ къэ-
кIуэну илъэситхум республи-
кэм щIалэгъуалэм теухуауэ 
щащIэнум и щIыналъэпсо 
программэ зэхигъэувэныр. 
Абы щыгъэбелджылауэ щы-
тынущ щIалэгъуалэм ядэ-
лэжьэнымкIэ щыIэ мурад-
хэмрэ зыхуагъэувыж къалэн-
хэмрэ зэрыхуэкIуапхъэ, зэра-
гъэзэщIапхъэ Iэмалхэмрэ 
хэ кIыпIэхэмрэ. Псом нэхърэ 
нэхъыщхьэращи, республи-
кэм и унафэщIхэм даIыгъы-
нущ зыузэщIыныгъэмрэ ехъу-
лIэныгъэмрэ хуэгъэпса сыт 
хуэдэ жэрдэмри.

Министерствэм сыт и лъэ-
ныкъуэкIи щIэгъэкъуэнышхуэ 
хуэхъунущ Сабийхэмрэ щIа-
лэгъуалэмрэ я урысейпсо зэ-
щIэхъееныгъэм и республикэ 
къудамэр. Абы и унафэщIу 
ягъэуващ «НыбжьыщIэхэр 
 хабзэм тету щагъасэ школ» 
проектым и Iэтащхьэ Шыпш 
Аслъэн. Мы зэщIэхъееныгъэ-
ри къэралым дежкIэ щIэщ. 
Абы теухуа унафэр 2022 гъэм 
и бадзэуэгъуэм «Артек» ныб-
жьыщIэ центрым щащIауэ 
щытащ. ИужькIэ, УФ-м и 
 Президент Путин Владимир а 
унафэм Iэ щIидзри, ди хэгъэ-
гуми занщIэу республикэ 
 къудамэ къыщызэрагъэпэ-
щащ. Зэрыкъэралу зиужь 
ихьа Iуэхум пэлъэщащ ди 
 щIалэхэри. Аслъэн зи уна-
фэщI Сабийхэмрэ щIалэгъуа-
лэмрэ я урысейпсо зэщIэ-
хъееныгъэм и щIыналъэ къу-
дамэр къызэгъэпэщынымкIэ 
штабыр икIэщIыпIэкIэ иужь 
ихьэри, псори зыхуей хуэзэу 
зэтраухуащ. ИкIи иджыбла -
гъэ КъБР-м и лIыкIуэхэр хэ-
тащ Сабийхэмрэ щIалэгъуа-
лэмрэ я урысей зэщIэхъее-
ныгъэм и япэ зэIущIэу Москва 
щекIуэкIам. ЩIэуэ къызэра-
гъэпэща зэгухьэныгъэр хуэ-
гъэзащ ди щIалэгъуалэр, 
щIы налъэхэр зэкъуэгъэувэ-
ным, Урысейр гъэбыдэным. 
Мы зэщIэхъееныгъэм и му -
рад нэхъыщхьэр ди къэралым 

и фIыгъуэр гъэбэгъуэным 
хуэу нэтIауэ сабийхэмрэ щIа-
лэгъуалэмрэ я къарур зэ-
гъэуIунырщ, ахэр мурад ин-
хэм тегъэгушхуэнырщ. Къэ-
бэр дей-Балъкъэрым икIа 
цIыху 17-р утыку зэмылIэу-
жьыгъуэхэм къыщыпсэлъащ, 
къэралым зегъэужьынымкIэ 
зи чэзууэ къалъытэ Iуэхухэр 
къыщыхалъхьащ, Сабийхэм-
рэ щIалэгъуалэмрэ я урысей 
зэщIэхъееныгъэм зегъэу жьы-
ным теухуауэ яIэ еплъыкIэхэр 
къагъэлъэгъуащ. 

ЗэщIэхъееныгъэм нэхъы -
бэу хэтыр школакIуэхэмрэ 
 сту дентхэмрэщ, ауэ адэ-анэ-
хэри, унэтIакIуэхэри, нэ-
хъыжьыфIхэри зыдагъэлэ-
жьэну я мурадщ. 

Зи гугъу тщIы щIалэгъуа-
лэр, ныбжьыщIэхэр, сабийхэр 
зыхэт зэгухьэныгъэхэм къэ-
ралым гулъытэшхуэ къыхуи-
щIу лэжьэнущ. Псалъэм къы-
дэкIуэу жыпIэмэ, ЩIалэгъуа-
лэ IуэхухэмкIэ федеральнэ 
агентствэм къыхилъхьэри, 
Урысейм и щIыналъэхэм ис 
щIалэгъуалэм зрагъэужьын 
мурадкIэ, «Регион для мо-
лодых» урысейпсо зэпеуэ 
 ирагъэкIуэкIащ. А зэхьэзэхуэр 
хуабжьу мыхьэнэшхуэ зиIэщ 
щIыналъэхэм щрагъэкIуэкI 
Iуэхухэр гъэкIуэтэнымкIэ. Абы 
илъэс къэс хэт хъунущ щIы-
налъэхэр, щIалэгъуалэм я 
зыужьыныгъэм теухуа проект 
зэгъэпэщахэр ирагъэхьу. Абы 
кърикIуэнур сыт жыпIэмэ, 
къыщахь ахъшэмкэ щIалэ-
гъуалэм я зэфIэкI къыща-
гъэлъэгъуэн, зыщаужьын, я 
IуэхущIафэхэмкIэ щызэдэ-
гуэшэн утыку щIыналъэхэм 
къы щызэрагъэпэщыфынущ, 
я гупсысэхэр гъащIэм ха-
пщэнымкIэ Iэмал яIэн хуэдэу.

А ахъшэмкIэ щIыналъэхэм 
къыщызэIуахыфынущ зи 
 гугъу тщIы IуэхущIапIэхэм хуэ-
дэ. Абы къищынэмыщIауэ, 
щIалэгъуалэм зэрадэлэжьэн 
хуей IэмалхэмкIи чэнджэщ 
ягъуэтынущ. Ахэр псэукIэм зе-
гъэужьыным теухуа Iуэхухэм 
къыхашэфынущ, апхуэдэ 
щIы кIэкIэ езыхэми я гъуэгу, 
лъагъуэ, IэнатIэ ягъуэтынущ. 
Аращ нэхъыщхьэри - къы-
щалъ хуа щIыпIэм къыхуэсэ-
бэпу и лъэр быдэу абы щи-

гъэувынырщ.
ЩIалэгъуалэ IуэхухэмкIэ 

фе деральнэ агентствэм ири-
гъэкIуэкIа зэпеуэм япэ ды -    
дэу хыхьахэм, щытекIуахэм 
ящыщщ ди республикэр.    
2023 гъэм щIалэгъуалэ Iуэху-
хэм трагъэкIуэдэну КъБР-м 
къыхуаутIыпщынущ сом мел-
уани 146,6-рэ. АбыкIэ ди рес-
публикэм щаухуэнущ щIалэ-
гъуалэ центрхэр, ныбжьы-
щIэхэм я зэфIэкI щагъэлъэ-
гъуэну утыку, нэгъуэщIхэри 
къыщыунэхунущ. КъБР-м 
щIа лэгъуалэ IуэхухэмкIэ и 
 министр Лу Азэмэт зэрыжи-
IамкIэ, зи гугъу тщIы про-
граммэм ипкъ иткIэ, 2025 
гъэм ди лъахэм ягъэзэщIэн 
щыщIадзэнущ щIалэгъуалэм 
къыхалъхьа Iуэху зэхуэ мы-
дэхэр. Апхуэдэ щIыкIэкIэ 
 республикэм ис щIалэгъуа-
лэм и процент 60-м хуэди зыр 
КъБР-м и социально-эко-
номикэ зыужьыныгъэм къы-
хашэну я мурадщ. Абы пап -
щIэ яухуэнущ щIалэгъуалэр 
щызэхуэсын, щылэжьэн 
 центрхэр, нэхъ зэфIэкI, щIэ-
ныгъэ, къэухь зиIэхэр къыха-
хынурэ ягъэлэжьэнущ, грант-
хэр иратынущ.

ЕтIанэгъэ апхуэдэ центрхэр 
къыщызэIуахынущ Налшык, 
Нарткъалэ, Къэщкъэтау. КIэ-
щу жыпIэмэ, Къэбэрдей- 
Балъкъэрым урысейпсо зэ-
пеуэм къыщихьа сом мелуа -
ни 146,6-р Iуэхугъуэ 35-м тра-
гъэкIуэдэнущ. 

Псори зэхэту къапщтэмэ, 
«Къэбэрдей-Балъкъэр Рес-
публикэм щIалэгъуалэ поли-
тикэм зыщегъэужьын» щIы-
налъэ къэрал программэм 
2023 гъэм сом мелуан 251-рэ 
хухахынущ. Ар трагъэкIуэдэ-
нущ щIыналъэ сабий, щIалэ-
гъуалэ зэщIэхъееныгъэм 
 ядэ Iэпыкъуным, щIалэгъуалэ 
 туризмым ди лъахэм зыще-
гъэужьыным, мы Iуэхум те-
лажьэ щIалэгъуалэм защIэ-
гъэкъуэным, ахэр жыджэру 
хьэрычэтыщIэ Iуэхухэм хэ-
шэным, зыуэ щыт медийнэ 
щIалэгъуалэ утыку къызэ-
гъэпэщыным, зи псэукIэкIэ 
адрейхэм ялъэщIэмыхьэ 
 щIэ б лэм гулъытэ яхуэ щIы-
ным, нэ гъуэщI куэдми. 

НЭЩIЭПЫДЖЭ Замирэ.

Сочэ псым ижьырабгъу лъэныкъуэмкIэ хэлъадэ 
 къуэпсхэм ящыщ зым а цIэр зэрехьэ. Зи пкъыр IыхьитIу 
зэхэт псалъэм и къэхъукIэм теухуауэ еплъыкIэ зыбжанэ 
щыIэщ. 

«АЖЫ» - м убыххэм я бзэкIэ къикIыр дэ, адыгэхэм, «уэс» 
зыхужытIэрщ, «къуэ» - м, дызэрыщыгъуазэщи, ди бзэм мы-
хьэнэуэ тIу щиIэщ: «бын», «къуэладжэ е тIуащIэ». Ап хуэдэ 
бгъэ дыхьэкIэ зиIэхэм къызэралъытэм тетщIыхьмэ, и фIэ-
щыгъэр къызэрыдгурыIуэ хъунур «уэс джейм къигъэщIа 
псы цIыкIу» е «уэсыр щIэх зыдэмыбзэхыкIыж къуэладжэ» 
жыхуиIэущ.

Зыщыщ лъэпкъым ижькIэрэ къыдекIуэкIа щIыпIэцIэхэр 
джыным илъэс куэдкIэ телэжьа ди лъахэгъу, щIэныгъэлI 
КIуэкIуэ Джэмалдин зи гугъу тщIы псы цIыкIум зэреджэр 
зыхуэкIуэжу къилъытар къурш псэущхьэу «ажэ» жыхуэтIэм 
«я зэхуэсыпIэ къуэбэкъу» мыхьэнэрщ.    

Адыгэхэм (шэрджэсхэм) я Хэкужьым и щIыпIэцIэхэм 
ящыщу зэрамыхъуэкIахэм я зэхэлъыкIэр зыфIэгъэщIэ-
гъуэну, абыхэм я зэхэгъэувэкIэр зыгурыгъэIуэным зэ-
манышхуэ езыгъэхьа лъахэдж Ворошилов Владимир «То-
понимы Российского Черноморья» и тхылъым зэритым кIэ, 
фIэщыгъэр щIыпIэдэлъху убыххэм я бзэкIэ зэрызэхэп хыу 
щытар «ажэ-къуэ» жыIэкIэм хуэкIуэущ. АжэкIэ ахэр зэджэр 
дэ «щыхь» жыхуэтIэ псэущхьэрщ. Ауэ щыхъукIэ, Вороши-
ловым къызэрилъытэмкIэ, щIыпIэцIэр «щыхьым и къуэ 
цIыкIу» е «щыхьхэр щызэхэзекIуэ, щыкуэд псыхъуэ» мы-
хьэнэхэм языхэзым хуэхьыпхъэщ.

ХЬЭТЫКЪУЭ  ЩауапцIэ.

ЩIалэгъуалэмрэ ныбжьыщIэхэмрэ я лъэхъэнэ

Ди  гъуэгугъэлъагъуэ

Ажек - Ажы-къуэ - Ажэ-къуэ

ЩыIэу къыщIэкIынкъым 
нэхъуеиншэу гъащIэр фIы-
уэ зылъагъу, нэжэгужэу 
Iуэху щхьэпэкIэ зи зэма -
ныр зыгъэнщI, и ныбжь 
фIэину, зэ рызигъэтын шы-
ным ху щIэ мыкъуу, Iэжан - 
лъэжану цIыхум щхьэпэ 
яхуэхъу, цIыкIуми инми 
тын шу бзэ къахуэзыгъуэ-
тыф, абы къыхэкIыуи пщIэ-
рэ гулъытэрэ щымыщIэ 
цIыхум нэхъ насыпыфIэ. 

АПХУЭДЭЩ Хьэтуей адыгэ 
къуажэжьым къыщалъхуа,  
зи IэщIагъэрэ щIэныгъэкIэ 
ухуакIуэ, иужь илъэс 30-м 
цIыхубэ медицинэм ириIэзэ 
Бетрожь Валерэ. Ди рес-
публикэм къыщыдэкI газет-
хэми, радиоми, телевиденэ-
ми куэдрэ къыщыдгъэсэбэ-
пащ абы и чэнджэщхэр. Сэ-
бэп зыхуэхъуауэ фIыщIэ 

И  насыпщ  ныбжьыр  зытезымыгъакIуэм
къыт хуэзыщIахэри мащIэ-
къым. Валерэ и хьэлхэм щы-
щу нэхъ къыхэгъэщыпхъэу 
къыщIэкIынщ Iуэхугъуэ зэмы-
лIэужьыгъуэ куэдым теухуа -
уэ зэрыуэршэрэгъу гъэщIэ-
гъуэ ныр, гушыIэ дахэ зэ ры-
хэлъыр, сытым и дежи и нэ-
гур зэрызэIухар.

Валерэ зэш имыщIэу и 
щIэныгъэмрэ IэщIагъэмрэ 
зэрыхигъэхъуэнум хущIокъу. 
Си фIэщ хъуркъым зы удз 
лIэужьыгъуэ е пхъэщхьэ-
мыщхьэхэкI я цIэ къыпхуиIуэ-
ну зыхуэсэбэпымрэ зыхуэзэ-
ранымрэ  имыщIэу. 

Абы фIыуэ елъагъу бдзэ-
жьей ещэныр, удз щхьэпэхэр 
зэхуихьэсу ди губгъуэхэр, 
мэзхэр, къуршхэр къызэхи-
кIухьыныр. Арагъэнщ и лъэр 
зыгъэжаныр, гукъыдэж щы-
зымыгъащIэр, щIалафэ къы-
тезыгъауэр.

ЦIыхубэ медицинэм зэ-
фIэкI иIэу ириIэзэхэр зэри-
гъэцIыхуну, чэнджэщэгъу 
ищIы ну, ди щIыпIэм къы щы-
мыкI къэкIыгъэ щхьэпэхэр 
къихьын мурад иIэу, Бет-
рожьым пIалъэ кIыхькIэ 
 къы зэхикIухьащ СССР-м хы-
хьэу щыта республикэ зэ-
мылIэужьыгъуэхэр. Къинэ-
мы щIауэ, мы Iуэхум ехьэлIа 
тхылъ гъуэтыгъуейхэр и гъу-
нэжщи, и щIэныгъэм зэрыхи-
гъэхъуэн иужь итщ. Нэхъ гъэ-
щIэгъуэныжращи, Валерэ 
икъукIэ гурыхуэщ. Си фIэщ 
хъуркъым зэджауэ е щхьэпэ 
хъун зэхихауэ щы гъупщэжа 
щыIэу.

Си щхьэкIи ар зыцIыху 
 журналист си лэжьэгъухэми 
къабгъэдэкIыу дохъуэхъу ди 
ныбжьэгъу Бетрожь Валерэ и 
илъэс 75-рэ зэрырикъумкIэ. 
Уи унагъуэм гуфIэгъуэмрэ 

дэрэжэгъуэмрэ щымыу жьы-
хыу, уи мурадыр къохъулIэу 
куэдрэ упсэуну Тхьэм жиIэ.

ШАФИЙ Аслъэн.

Урысей Федерацэм и Прокуратурэм 
и лэжьакIуэм и махуэр ягъэлъапIэ 
щIышылэм и 12-м 1722 гъэм къызэра-
гъэпэща прокуратурэм тхыдэ къулей 
иIэщ. Дызыхыхьа 2023 гъэм ди къэра-
лым и прокуратурэр къызэрызэра-
гъэпэщрэ илъэс 301-рэ, ди республи-
кэм и прокуратурэр илъэси 101-рэ 
ирокъу. 

КЪЭРАЛЫМРЭ жылагъуэмрэ зэпIэ-
зэрыту зэдэгъуэгурыкIуэнымкIэ, хабзэр 
щагъэзэщIэнымкIэ шэсыпIэу къэув, 
мы хьэнэшхуэ зиIэ къулыкъущIапIэщ 
прокуратурэр. Къэбэрдей-Балъкъэрым 
и прокуратурэм щылажьэхэр къэра -
лым къыщыхъу-къыщыщIэхэм жы-
джэру зэрыпэджэжыр дэркIэ нэры-
лъагъущ. Нэхъыщхьэращи, япэ итахэм 
пхаша лъагъуэм ирокIуэ, IэнатIэм къа-
щищI къалэнхэр пщIэрэ щIыхьрэ яIэу 
ягъэзащIэ прокуратурэм и иджырей 
лэжьакIуэхэм. 

Ди республикэм и прокуратурэм и 
лэжьакIуэхэм ящыщу гъуэгуанэ куп-
щIафIэ къэзыкIуа, республикэм и проку-
рор нэсу щытахэм ящыщщ Абазэ Рус-
лан Исмел и къуэм и гъащIэмрэ Iуэху-
щIа фэмрэ кIэщIу дриплъэжыну сы -
хуейт мы махуэм. 

Абазэ Руслан 1939 гъэм Къэбэрдей-
Балъкъэрым и Тэрч районым щыIэ 
 Плановскэ (Ботщей) къуажэм къыщалъ-
хуащ. Курыт еджапIэр къиуха нэужь, 
лэжьыгъэ IэнатIэ зэмылIэужьыгъуэхэр 
ирихьэкIащ, дзэм къулыкъу щищIащ, 
итIанэ юрист IэщIагъэр щызэригъэ-

Прокурор нэс, лъэпкъылI щыпкъэ

гъуэтащ Дон Iус Ростов къалэм. 
Щалъхуа хэкум къызэригъэзэжу, Рус-

лан прокуратурэм и стажёру къыщри-
гъажьэри, Къэбэрдей-Балъкъэр Рес-
публикэм и прокурор къулыкъум нэсащ 
икIи пщIэ иIэу ирихьэкIащ дзыхь къы-
хуащIа IэнатIэр. 

1998 - 2003 гъэхэм Абазэ Руслан Къэ-
бэрдей-Балъкъэр Республикэм Шына-
гъуэншагъэмкIэ Советым и сек ретару 
щытащ. 2003 и кIэм ар КъБР-м и Парла-

ментым и депутату хахри, хабзэубзыху 
IуэхухэмкIэ, къэрал ухуэныгъэмрэ 
щIыпIэ унафэр зехьэным пыщIа лэжьы-
гъэхэр къызэгъэпэщынымкIэ  къудамэм 
и унафэщIу лэжьащ. Пар ламентым 
щыщылажьэм ар жыджэру хэтащ 
Къэбэрдей-Балъкъэр Республикэм и 
Конституцэм и проектыр зыгъэ-
хьэзырахэм, елэжьащ хабзэхэр егъэ-
фIэ кIуэным. Республикэм и Жылагъуэ 
палатэм щыхагъэхьам, ар жыджэру 
 хэтащ Къэбэрдей-Балъкъэрым и жыла-
гъуэ-политикэ гъащIэм. 

Абазэ Руслан и лэжьыгъэ купщIа -
фIэр къэралым гулъытэншэу къигъэ-
накъым. Абы къыфIащащ Урысей Фе-
дерацэм щIыхь зиIэ юрист цIэ лъапIэр, 
къыхуагъэфэщащ «Урысей Фе дерацэм 
и прокуратурэм щIыхь зиIэ и лэжьакIуэ» 
бгъэхэIу дамыгъэр, Къэбэрдей-Балъ-
къэр Республикэм хуищIэфам папщIэ» 
орденыр, Руденкэ и медалыр, КъБР-м 
и ЩIыхь тхылъыр, нэгъуэщI хэри. 
 Абазэр «Тэрч къалэм щIыхь зиIэ и 
цIыхущ». 

Зи къалэныр гурэ псэкIэ езыхьэкIа, 
 гъуэгуанэ купщIафIэ къэзыкIуа Абазэ 
Руслан илъэсиплI ипэкIэ, 2018 гъэм и 
жэпуэгъуэм, дунейм ехыжащ. Ар 
ящыщщ зи цIэр мыкIуэдыжыну тхыдэм 
къыхэна цIыху щыпкъэхэм. 

Урысей прокуратурэр къызэрыунэхурэ 
илъэс 300 щрикъу махуэщIым ири-
хьэлIэу, Абазэ Руслан и цIэр фIащащ 
Тэрч къалэм дэт 4-нэ курыт еджапIэм. 

УЭРДОКЪУЭ Женя. 

Урысей ФСБ-м и управленэу КъБР-м 
щыIэм и лэжьакIуэ хэм экстремизмым 
пэщIэ тынымкIэ Iуэхухэр щрагъэ кIуэ-
кIым къы зэпаудащ Тэрч районым 
щыпсэу, илъэс 32-рэ зи ныбжь цIыхуб-
зым илэжь щIэпхъаджагъэр. 

МАМРЭШ И. М. социальнэ сетхэм язым 
щызэбгригъэхырт экстремист Iуэхум 
къыхуезы джэ хэр. 

Тэрч район судым и унафэу  къару зы-
гъуэтам ипкъ иткIэ, Мамрэш И. М. УФ-м и 
УК-м и 280-нэ статьям и 2-нэ Iыхьэм 
къыщы хьа щIэпхъаджагъэхэр илэжьауэ 
къалъытащ. Абы илъэсрэ ныкъуэ рэ 
 тралъхьащ ямыгъэтIысу, электроннэ 
 сайтхэм е хъыбар-теле коммуникацион -
нэ  сетхэм, абы «Интернет» зэпыщIэны-
гъэри хы хьэу, щылэжьэну хуимыту.

Экстремист
Iуэхум пыщIат

ЩIэныгъэхэмкIэ Урысей Академием и Къэбэрдей-Балъ-
къэр щIэныгъэ центрым Гуманитар къэхутэныгъэхэмкIэ и инс-
титутым и лэжьакIуэхэр архивым и унафэщI Шопарэ Айшэт 
Кушыку и пхъум хуогузавэ абы и дэлъху Тхьэстокъуэ 
Мухьэмэд Кушыку и къуэр зэрылIам къыхэкIыу.

ЩIыпIэцIэхэр

Юбилей

ЩIэ 

УФСБ-м  къет

НапэкIуэцIыр  зыгъэхьэзырар  КЪАРДЭН  Маритэщ. 

Илъэсищэм нэблэгъауэ щIыналъэм, лъэпкъым я къе-
кIуэкIыкIэр етхыж «Адыгэ псалъэ» газетым. А лIэщIыгъуэм 
республикэм къыщыхъуа зэхъуэкIыныгъэхэр, цIыхубэм я 
хъуэпсапIэхэр нахуапIэ зэрыхъуар къызэрыщ газет на-
пэкIуэцIхэм уриплъэжыныр икъукIэ гъэщIэгъуэнщ,  дауи. 
Апхуэдэ Iэмал дызэриIэми дыщогуфIыкI.

Яхъума газетхэм я напэкIуэцIхэм ущрохьэлIэ тхыгъэ, сурэт 
гъэщIэгъуэн куэдым, иджырей зэманым, ди псэукIэм 
еплъытмэ, фIэщхъугъуейуэ къыпщыхъухэм. Дэтхэнэ зы 

 тхыгъэри, зы сурэтри зыгуэрым и IэдакъэщIэкIщи, абыхэм я 
дуней лъагъукIэри, я Iуэху еплъыкIэри щIэщыгъуэ пщы-
мыхъункIи Iэмал имыIэу. Шэч зыхэмылъыжращи, лъэпкъ 
журналистхэм цIыхубэм я дзыхь кърагъэзу, газетеджэхэр ди 
блэкIам щагъэгъуазэу, я нобэр, къэкIуэнур  нэхъыфI зэры-
хъуным хуаузэщIу, я псалъэм сыт щыгъуи пщIэ иIэу къе-
кIуэкIащ. Зи IэщIагъэм хуэIэзэ, гъэсэныгъэ дахэ зыхэлъ лэ-
жьакIуэхэмкIэ газетыр зэрыкъулейрщ иджыпсту диIэ ехъу-
лIэныгъэхэм я лъабжьэр, я джэлэсыр.

«Адыгэ псалъэ» газетым и Iулыджыр нэхъри зыIэтхэм, 
дызэрыгушхуэхэм ящыщщ ди лэжьэгъуу щытахэм уна -    
фэщI IэкIуэлъакIуэхэр, щIэныгъэ куу зыбгъэдэлъ, пщIэ-
шхуэ зиIэ цIыху щыпкъэхэр къазэрыхэкIар. Ахэр ди 
республи кэм и закъуэкъым цIэрыIуэ щыхъуар, атIэ ди 
къэралым и щIыпIэ куэдми хамэ хэкухэми фIыкIэ къы-
щацIыху. Абыхэм ящыщ  зыбжанэм ятедухуэну мурад 
тщIащ Урысей печатым и махуэм ирихьэлIэу дгъэхьэзыра 
мы напэкIуэцIыр.

Лъэпкъым хуищIэм уасэ иIэкъым

Ди махуэр къыддагъэлъапIэ

«Гъуэгу псоми Рим ухуашэ», 
псэлъафэ щыIэщ. Джэрыджэ 
Арсен и дежкIэ апхуэдэ «Ри-
му» жыпIэ хъунущ «Адыгэ пса-
лъэ» газетыр - абы и гъащIэ 
 гъуэгум дэнэкIэ имыгъэзами, и 
адыгэ газетымкIэ къриIуэн-
тIэкIыжащи.

1965 - 1970 гъэхэм, Къэбэр-
дей-Балъкъэр къэрал универ-
ситетым щыщIэсам, Арсен жы-
джэру хэтащ литературэм, 
 гъуазджэм щытепсэлъыхьу, 
езыхэм ятхахэмкIэ щызэдэгуа-
шэу студентхэм къызэрагъэпэ-
щауэ щыта кружокхэм. А зэ-
манырщ Арсен и япэ усэхэр 
 газетхэм къытехуэу, радиокIэ 
къату щыхуежьари. ЕджапIэ 
нэхъыщхьэр къыщиуха гъэм 
дунейм къытехьащ и япэ усэ 
тхылъ цIыкIури, «Жэщ уэрам-
хэр» зыфIищар. Университет 
нэужьым мазэ зыбжанэкIэ 
«Эльбрус» тхылъ тедзапIэм 
щылэжьауэ, Джэрыджэр дзэм 
ираджэ. А къулыкъур къиухыу 
къызэрыкIуэжри журналисту 
мэлажьэ. Шэджэм район газе-
тым, «Ленин гъуэгум» я кор-
респондент, радиом и редак-
тор нэхъыжь, телевиденэм и 
редактор нэхъыщхьэ, «Кабар-

дино-Балкарская неделя» га-
зетым и редактор нэхъыщхьэ 
 къулыкъухэм пэрытащ. 

Радиом едаIуэхэм фIыуэ 
 ялъэгъуа «Жьэгу пащхьэ» ра-
диожурналыр гъэхьэзырын 
щIэзыдзахэм яхэтащ Джэ ры-
джэр, «Пшыналъэ», «Аркъэн» 
нэтынхэри къызэригъэпэщу, 
иригъэкIуэкIыу щытащ, лъэпкъ 
телевиденэм и лэжьыгъэми 
щIэ куэд хилъхьащ. Арсен 1998 
гъэм «Адыгэ псалъэ» газетым 
къигъэзэжри, редактор нэ-
хъыщ хьэм и къуэдзэу илъэс 
куэдкIэ лэжьащ. Джэрыджэр 
зы пэрыта къулыкъур нэхъ 
гугъу хэм, абы къыдэкIуэуи, 
«фэжэгъуэхьхэм» ящыщщ. Зэ-
джэж тхыгъэхэм мыгурыIуэ-
гъуэ, мытэмэмагъ хэтхэр зэри-
гъэзэхуэжурэ, ахэр щIэрыщIэу 
щытрырагъэдзэж къэхъурт. 
Тхыгъэхэр зи къалэмыпэм 
къы щIэкIа журналистхэр ири-
джэурэ иущийрт, етIуанэ  гъуэгу 
апхуэдэ щыуагъэхэр яIэщIэ-
мыкIын щхьэкIэ. «Уэ езым щIэ-

рыщIэу птхыжамэ нэхъ тынш-
тэкъэ, Арсен?» - жытIэу де-
упщIмэ, ари идэртэкъым: «Сэ 
стхыжкIэ зэфIэкIрэ? ЩIалэ-
гъуалэм я щыуагъэхэр ялъа-
гъужын, зэрагъэзэхуэжын 
 хуейкъэ?» ИкIи пэж дыдэу 

егуп сысырт ар Iуэхум, узэ ры-
пэрыуэн псалъи бгъуэтыртэ-
къым: газетыр къыдагъэкIын 
хуейуэ къызыхуэнэнухэм уадэ-
мылажьэу хъунукъым. Апхуэ -
дэ къалэнышхуэ зэгуэр зи пщэ 
къыдэхуэну щIалэгъуалэр Ар-
сен щIигъэIущыр арат.

Лъэпкъым и пщэдейм тегу-
зэвыхьхэрщ сыт щыгъуэ лъэ-
хъэни псэкIэ нэхъ гугъу ехьхэр. 
Апхуэдэхэм ящыщщ Джэ ры-
джэри. Илъэс зыбжанэкIэ ар 
КъБР-м ХъыбарегъащIэ Iуэху-
щIапIэхэмкIэ и министрым и 
къуэдзэу щытащ, «Iуащхьэма-
хуэ» журналым жэуап зыхь и 
секретаруи лэжьащ. А Iэна-
тIэхэми абы къыщигъэлъэ-
гъуащ щIэныгъэ куу зэрыб-
гъэдэлъыр, Iуэхум фIыуэ зэры-
хищIыкIыр.

Арсен и IэдакъэщIэкIхэр га-
зетхэм, журналхэм къызэрыте-
хуэм нэмыщI, тхылъ зыбжани 
къыдигъэкIащ - «Жэщ уэрам-
хэр», «Сэ еджэкIэ зызогъа-
щIэ», «Си шыпхъу цIыкIуу Да-

хэуэс», «Уэрамыщхьэ», «Ажэ-
жьым и жьакIэр», «Жаннэрэ 
Нанэрэ» усэ тхылъхэр къыди-
гъэкIащ, адыгэ спортсмен 
цIэрыIуэхэм ятеухуа тхы лъыш-
хуитIи игъэхьэзыращ. Ар 
иджы п сту «Эльбрус» тхылъ те-
дзапIэм и адыгэ къудамэм и 
редактор нэхъыщхьэщи, худо-
жественнэ тхыгъэхэр, щIэблэр 
зэрырагъаджэ тхылъхэр зы-
хуей хуэзауэ, щыуагъэншэу 
къы дэкIынымкIэ лъэпкъым 
 хуищIэ лэжьыгъэм уасэ иIэ-
къым.

Щэнхабзэм, гъуазджэм хьэ-
щыкъ ищIахэм, къэрал къулы-
къум зи гъащIэр тезыухуахэм 
ятеIукIащ ахэр цIыху армууэ, 
нэгъуэщI зыми хуэмысэбэпу. 
Ауэ журналистикэм, усыгъэм я 
закъуэкъым Арсен бгъэдэлъ 
зэчийм къызэщIиубыдэр. 
ФIым гу лъызытэ, дахагъэр 
 махуэ къэс псэкIэ зыщIыгъу 
цIыхущ ар. И лэжьыгъэкIэ зы-
щыгъуэзэн хуей IэнатIэхэм - по-
литикэ, тхыдэ, щэнхабзэ, гъуаз-

ЦIыху нэIурытщ Къудей Владимир. Ар къы-
щалъхуа, щыпсэу Къэбэрдей-Балъкъэрыр щы-
гъэтауэ, Къэрэшей-Шэрджэсми, Адыгейми, 
Кавказ Ищхъэрэм и нэгъуэщI щIыналъэхэми 
фIыуэ къыщацIыху жысIэмэ, щыуагъэ хъун-
къым. 

Журналисту зэрылэжьа илъэс тIощIым щIи-
гъум ар мызэ-мытIэу щыIащ а щIыналъэхэм, 
яхуэзащ абыхэм я цIыхухэм. Къэбэрдей-Балъ-
къэрым кIуауэ Владимир хуэмызауэ куэд 
къыдэкIыжу къыщIэкIынкъым. Журналистхэм 
я закъуэкъым зи гугъу сщIыр. Ар яхуэгъэзащ 
тхакIуэхэми, политикхэми, IэщIагъэлIхэми. Абы 
и щхьэусыгъуэращи, Владимир хэти къыхуе-
гъуэт гуапагъи, зэрыдэIэпыкъуни, къахуиIэтын 
шыгъупIасти.

Сэ, къапщтэмэ, илъэс куэд хъуащ а щIалэр 
ныбжьэгъу зэрысхуэхъури, абы сыт щыгъуи 
 сроин. Уеблэмэ, фIыуэ слъагъу Налшык усэкIэ 
сыхуэупсэну мурад щысщIым, «Къудей Влади-
мир хузотх» жысIэри кIэщIэздзыжащ, къалэр 
зэрыгушхуэ и тхыдэм, нобэрей и псэукIэм я 
нэщэнэ нэхъыфIхэр си ныбжьэгъум зэрыдэс-
лъагъум и щыхьэту. 

Владимир лэжьащ «Адыгэ псалъэ» газетым и 
корреспонденту. ИужькIэ республикэм урысы-
бзэкIэ къыщыдэкI «Кабардино-Балкарская 
 правда» газетым идеологиемкIэ и къудамэм и 
унафэщIу ягъэуващ. ИтIанэ хуагъэфэщащ Къэ-
бэрдей-Балъкъэр Республикэм и Президентым 
и пресс-IуэхущIапIэм и унафэщIу щытыныр. И 
къалэнхэр пылъхьэншэу икIи псынщIэу зэ-
рызэфIихыр щалъагъум, абы нэхъыбэжи хузэ-
фIэкIынущ жаIэри, КъБР-м печатымрэ хъы-
барыщIэхэмкIэ и министрым и къуэдзэу ягъэу-
ващ. ИужькIэ Къудейм дзыхь къыхуащIащ 
 «Кабардино-Балкарская правда» газетым и ре-
дактор нэхъыщхьэ къулыкъур икIи илъэс зыб-
жанэкIэ гупым и пашэу щытащ, игъэлажьэхэр 
къыхуэарэзырэ республикэм и унафэщIхэр 
къы зэрыщыгугъри игъэпэжу.

Къудейм лъэкIыныгъэ инхэр зэрыкъуэлъым 
щыхьэт тохъуэ «зытес шэнтхэмкIэ» ихь пщэ-
рылъхэм къадэщIыгъуу щIэныгъэ лэжьыгъэ 
хьэ лэмэт зэрыригъэкIуэкIри. Абы тхыгъэ куп-
щIафIэ зэхуэмыдэхэу дапщэ къытрыригъэдза 
газетхэмрэ журналхэмрэ. «Тынш властыр теб-
дзыну?», «НэхъыфIщ къэякъыр Iейуэ щIумы-
упскIэмэ», «Абдж къутар зэкIэрыбгъэп щIэ жы-
фы нукъым», «Советхэм власть псори яIыгъыу 
зэрыжаIэм теухуа псысэ», «ДэкIын насыпым и 
Iуащхьэм» - мис апхуэдэ удэзыхьэх фIэщы-
гъэхэщ яIэр и IэрыкIхэм. Абыхэм уеджэмэ, нэхъ 
гъэщIэгъуэныж къыпщохъу къиIэт Iуэхугъуэхэм 
зэрабгъэдыхьэмрэ зэрызэпкърихымрэ.

Мис апхуэдэурэ, Къудейм игъэхьэзыращ 
диссертацэ лэжьыгъэ хьэлэмэт, республикэм 
ще кIуэкI политикэ зэхъуэкIыныгъэхэм ятеу-
хуауэ. «Къудей Владимир и IэрыкIым хуэдэ 
лэжьыгъэ щыIэкъым Кавказ Ищхъэрэми, 
зэрыкъэралу къапщтэми. Апхуэдэ лэжьы-
гъэхэр мащIэ ды дэщ», - жиIащ тхыдэ щIэны-
гъэхэмкIэ доктор, про фессор, Хетагуров и цIэр 
зэрихьэу Вла дикавказ щыIэ Кавказ Ищхъэ -        
рэ къэрал университетым политологиемкIэ и 
кафедрэм и унафэщI, тхыдэмкIэ и факуль-

«ЗыщIыфым ещIри, зымыщIыфым 
егъэIущ зэрищIын хуеймкIэ», - жиIэ-
гъащ тхакIуэшхуэ Шоу Бернард. Жур-
налист, щIэныгъэлI, егъэджакIуэ, 
тха кIуэ икIи зэдзэкIакIуэ ТIымыжь 
Хьэмыщэ цIэрыIуэ зыщIар а IэнатIэ 
псоми фIыуэ зэрыхищIыкIырщ. Ар 
зыщымыгъуазэм зэи тепсэлъыхьы-
нукъым, ауэ ищIэмкIэ хэти дэгуэшэну 
хьэзырщ.

Джылахъстэней куейм и къуажэ 
пхыдзам къыщалъхуа икIи къыщы-
хъуа Хьэмыщэ зэи зытемыкI хабзэ 
иIэжщ, мы гупсысэм тещIыхьауэ: 
«Ари сэ схуэдэ цIыхущ. Абы щы ху-
зэфIэкIкIэ, сэри схузэфIэкIын 
 хуейщ». Абы сыт щыгъуи и гъуазэщ 
зыпэрыт IэнатIэм - еджэнми лэжьэн-
ми - ехъулIэхэр. Арагъэнщ езыми и 
мурадыр къыщIехъулIэр. Курп Ипщэ 
(Ислъэмей) школыр «тху» защIэкIэ 
къэзыуха щIалэм хузэIухат еджапIэ 
нэхъыщхьэ куэдым я бжэр. АрщхьэкIэ 
журналист IэщIагъэм дихьэха ныб-
жьыщIэр Къэбэрдей-Балъкъэр уни-
верситетым и филологие факульте-
тым и адыгэбзэ къудамэм щIэ тIыс-
хьащ. ИлъэситI нэхъ дэмыкIыу Iэмал 
хъарзынэ къыхукъуэкIащ: ТIымы-
жьыр Москва Ломоносовым и цIэр 
зезыхьэ и университетым журналис-

Бзэр къызэрыгуэкI цIыхухэр 
зэрызэрыщIэ, зэрызэгурыIуэ 
Iэмэпсымэу арамэ, усакIуэм 
дежкIэ абы зэрыбауэ хьэуам и 
мыхьэнэри дегуэш. Бзэмрэ 
псэмрэ зэпэзыгъэшачэ уса-
кIуэ хэм ящыщщ Мыкъуэжь 
Анатолэ.

Шэрэдж районым щыщ 
Аушыджэр къуажэм къыщалъ-
хуащ Мыкъуэжьыр. 1978 гъэм 
Къэбэрдей-Балъкъэр къэ рал 
университетыр къиух ри, Мы-
къуэжьым 1979 гъэм Къэ-
бэрдей-Балъкъэр щIэныгъэ-
къэхутакIуэ институтым 
адыгэ бзэмкIэ и секторым лэ-
жьэн щыщIидзащ. Абы куэдрэ 
щымыIэу  «Ленин гъуэгу» газетым и коррес-
понденту  къашауэ щытащ. И псэм къилъы-
хъуэ IэнатIэт ар - тхакIуэхэм, усакIуэхэм япы-
щIауэ щытыну, езым и усэхэр нэхъыжьхэм 
яригъэлъагъуну, абыхэм я чэнджэщ щIэдэIу-
ну Iэмал хъарзынэ иIэ хъуат.

ИлъэсихкIэ щылэжьащ Мыкъуэжьыр га-
зетым щэнхабзэмкIэ и къудамэм, лъэпкъ 
 литературэм, щэнхабзэм, гъуазджэм зэры-
заужьми, а IэнатIэхэм щыIэ ныкъусаныгъэхэ-
ми ехьэкI имыIэу тетхыхьу. ЦIыхухэр нэхъ дэ-
зыхьэх «Тхьэмахуэ» напэкIуэцIыр коррес-
пондент куэдым зэIэпахащ. ИлъэситхукIэ    
Анатолэ егугъуу игъэхьэзыращ ар, нэхъри 
гъэ щIэгъуэн зэрищIыным яужь иту. И лэ-
жьыгъэфIым папщIэ Мыкъуэжьым къы хуа-
гъэ фэщащ Къэбэрдей-Балъкъэр Респуб-
ликэм, УФ-м и Журналистхэм я союзым я 
ЩIыхь тхылъхэр. 

1995 гъэм Мыкъуэжьыр «Эльбрус» тхылъ 

тедзапIэм лэ жьакIуэ кIуащ 
икIи художественнэ литера-
турэмкIэ абы и  редактору, 
адыгэ литературэмкIэ редак-
цэм и уна фэ щIу илъэсийкIэ 
щы лэ жьащ. 2013 гъэ  лъандэрэ 
ар «Iуащ хьэ махуэ» журналым 
и редактор нэхъыщхьэщ. 

Сыт хуэдизу журналисти -
кэм  димыхьэхами, Анатолэ и 
псэр зыхэлъыр усыгъэрщ. Мы-
къуэ жьым и Iэдакъэ къы щIэ-
кIащ адыгэ литературэм хэлъ-
хьэныгъэфI хуэхъуа тхыгъэ 
куп щIафIэ куэд. 1985 гъэм ду-
нейм къытехьащ «Жьэгу пащ-
хьэ» зыфIища и япэ тхы лъыр. 
Абы къы кIэ лъыкIуащ «Къалэ 

жы жьэ», «Дунеижь», «Адэжь щIэин», «Ма-
ринэ», «Лъэ хъэ нэ», «Къэ рэгъул бжыхь», «Си 
лIэщIы гъуэр» тхылъхэр. 

Мыкъуэжьым и макъ, и хъэтI иIэжщ, зы теп-
сэлъыхьри къызэриIуатэ бзэ шэрыуэр, 
 къулейр зыми хэгъуащэркъым. Анатолэ и 
 тхыгъэхэр быдэу епхащ нобэрей гъащIэм, 
цIыхухэм я гурыщIэ-гупсысэхэм, псэ къабза-
гъэм, хьэ лэ лыгъэм дыхуагъэIущ. Лъэпкъым 
дежкIэ бзэм, адыгэ газетым яIэ мыхьэнэм, 
къэралым щекIуэкI зэхъуэкIыныгъэ мыщ-
хьэпэхэр ди анэдэлъхубзэми къылъэIэсынкIэ 
зэрышынагъуэм псэхупIэ къезымыт цIыхущ 
Анатолэ.

«Адыгэ псалъэ» газетым абы хуитхауэ щыта 
мы усэр цIыхубэм хуабжьу ягу ирихьауэ щы-
тащ.

Упсэунщ - щыIэхукIэ зы адыгэ,
УщыIэхукIи - адыгэр псэунщ!

САНЭ  Ринэ. 

Къэбэрдей-Балъкъэр къэрал университе-
тым филологиемкIэ и институтыр ди анэ-
дэлъхубзэмрэ литературэмрэ щадж IуэхущIа-
пIэ нэхъыщхьэщ. Университетым и филоло -
гие факультетым и зы къудамэрат адыгэбзэр 
щаджу щытари, иджы абы зиужьащ, инсти-
тутым и факультет щхьэхуэ хъуащ.

ФIыщIэшхуэ яхуэфащэщ ди анэдэлъхубзэр 
зэрызэдгъэщIэн тхылъхэр тхузэхэзылъхьа, 
анэдэлъхубзэмрэ лъэпкъ тхыдэмрэ джыным 
зи гъащIэр тезыухуа нэхъыжьыфIхэм. Ауэ си 
тхыгъэр зытезухуар бзэр джыным, псом 
хуэмыдэу адыгэ грамматикэм и Iыхьэ нэсу 
джа мыхъуам - синтаксисым - елэжь щIэны-
гъэлIхэм ящыщ Къэмбэчокъуэ Iэдэмщ.

Адыгэбзэр куууэ джыным иужь ихьэн ипэ, 
Iэдэм журналистикэм пыщIауэ щытащ. Курыт 
еджапIэ нэужьым абы фIы дыдэу къиухащ 
 Ленинград дэт къэрал университетым журна-
листикэмкIэ и факультетыр икIи «Ленин 
 гъуэгу» газетым илъэситхукIэ щылэжьащ.

А зэманым журналистикэм хуеджауэ рес-
публикэм исыр закъуэтIакъуэххэт, лъэпкъ га-
зетми лэжьакIуэхэр къемэщIэкIырт. Арати, 
щIэныгъэфI зыбгъэдэлъ Къэмбэчокъуэм гу 
къылъатэри, Къэбэрдей-Балъкъэр къэрал 
уни верситетым ирагъэблэгъащ икIи къалэн 
къыщащIащ студентхэм щыщ гуп и IэщIагъэм 
хуригъэджэну. Газетым и корреспонденту ла-
жьэурэ, а къалэныр Iэдэм хъарзынэу игъэ-
зэщIащ: нобэ республикэм и газетхэм, ради-
ом, телевиденэм щолажьэ абы иригъэджа 
журналистхэр. Абы къыдэкIуэу Iэдэм аспиран-
турэм щIэтIысхьэри, 1990 гъэм къиухащ икIи и 
кандидат лэжьыгъэр - адыгэбзэм и псалъэу-
хам и синтаксисым триухуар - Грузием ЩIэ-
ныгъэхэмкIэ и академием бзэ щIэныгъэхэмкIэ 
и институту Тбилиси дэтым щыпхигъэкIащ, 
КъБКъУ-м адыгэбзэмрэ литературэмкIэ и 
 кафедрэми лэжьэн щыщIидзащ. 1998 гъэм 
Урысей Академием и Дагъыстан щIэныгъэ 
центрым бзэ щIэныгъэхэмкIэ доктор щы-
хъуащ. Ар Къэмбэчокъуэм и мызакъуэу, адыгэ 
газетым и дежкIи ехъулIэныгъэшхуэу къалъы-
тащ, сыту жыпIэмэ, абы щылэжьа щIалэ япэ 
дыдэу щIэныгъэм и нэхъ лъагапIэ дыдэм нэ-
сащ.

Мурад ищIам лъэIэсу еса Къэмбэчокъуэр 
абдежми къыщызэтеувыIакъым. ИлъэситI 
дэкI ри, Iэдэм Къэбэрдей-Балъкъэр къэрал 
уни верситетым и профессор цIэр къыфIа-
щащ. КъыкIэлъыкIуэ гъэм ар ЩIэныгъэхэмкIэ 
Дунейпсо Адыгэ Академием и академик 
 хъуащ.

Нобэ Къэмбэчокъуэ Iэдэм и унафэщIщ 
IэщIагъэлIхэмрэ КъБКъУ-м и лэжьакIуэхэмрэ 
я Iэзагъым щыхагъахъуэ Кавказ Ищхъэрэ 

Зэрысабийрэ и 
ныбжьхэм фIыкIэ 
къахэщу къекIуэ-
кIащ Къэзанш Люд-
милэ - курыт школ-
ми университетми 
нэхъ па жэ хэм яхэту 
и цIэ къыщ раIуэу, 
еджэнми  жы лагъуэ 
Iуэх у хэми къы щы хэ-
жа ныкIыу щIэ  сащ. 
И къэухьым хуабжьу 
зригъэужьащ тхылъ 
еджэн зэры фIэ-
фIым. АбыкIэ щап-
хъэ хуэхъуащ къы-
далъхуа нэхъыжь-
хэр. Урыс, адыгэ, ин-
джылыз, фран джы, 
дунейпсо литературэр зыгъэбея нэгъуэщI лъэпкъ 
 тха кIуэ цIэрыIуэхэм я IэдакъэщIэкIыу Людмилэ зэ-
мыджа гъуэтыгъуейщ хужыпIэну ирихьэлIат щIэны -
гъэ нэхъыщхьэ зригъэгъуэту дэзыхьэх егъэджакIуэ 
IэщIагъэм ирилэжьэн 1990 гъэм щыщIидзам. Къыхи-
хари Налшык и курыт еджапIэ №20-рщ. Урысыбзэмрэ 
литературэмрэ фIыуэ зыщIэ егъэджакIуэм ар фIыуэ 
яригъэлъэгъуащ, псалъэм и къарур захригъэщIащ 
ныбжьыщIэ куэдым, школым и унафэщIхэри адэ-
анэхэри арэзы зэрищIынми яужь итащ.

И дэлъху нэхъыжь, тхэным дихьэх МуIэед кIэлъып-
лъурэ, и IэдакъэщIэкIхэр щIиджыкIыурэ езыри жур-
налистикэм дихьэхащ Людмилэ. И гупсысэхэр, ма-
хуэм зыхищIа гурыщIэхэр, цIыхухэм ядилъэгъуа да-
хагъэхэр е зызыщихъумапхъэу къилъытэ хьэлхэр 
«щызыхуиIуэтэж» и дневникым икIри, и Iуэху еп лъы-
кIэмкIэ цIыхухэми ядэгуэшэным хуэныкъуэ хъуащ 
икIи, езым щIэныгъэ нэхъыщхьэ зэрызригъэгъуэтар 
урысыбзэрами, абы примыдзыхыу зыхуэшэрыуэ и анэ-
дэлъхубзэм ирилэжьэн мурад ищIащ. 

ЦIыхубз щIыкIафIэр «Адыгэ псалъэм» къащыхы-
хьам нэхъыжьхэр абы щыгуфIыкIат - коллективыр 
хуэныкъуэт хэлъэт зиIэ журналист ныбжьыщIэхэм икIи 
псалъэ гуапэхэмкIэ къыIущIащ, IэщIагъэщIэм хуэ-
Iэижь хъунуи зэрагуапэр къыжраIащ. 

Гупым хэтхэр къызэрыщыгугъауи къыщIэкIащ Къэ-
заншыр, къызэрехъуэхъуахэри нэрылъагъу хъуащ 
 мыгувэу - Людмилэ и IэдакъэщIэкIыу а зэманым газе-
тым къытехуащ IуэхущIапIэ зэмылIэужьыгъуэхэм я 
Iуэху зытетхэр, яхузэфIэкIхэмрэ ныкъусаныгъэу я лэ-
жьыгъэм хэлъхэмрэ щызэпкърих тхыгъэ куэд. Абы 
 зэман кIэщIым къриубыдэу хьэкъ щыхъуащ зэфIи-
гъэкIа Iуэхухэм хуеплъэкIыжу, ахэр кIыхьу зэригъэ-
зэхуэжу щысыну журналистым зэман зэримыIэр. Ар 
сытым дежи гъащIэм и курыкупсэм зэрыхэтыр, дэт-
хэнэ зы къэхъукъащIэми гу лъитэу, цIыхубэм я гуп-
сысэм, я Iуэху бгъэдыхьэкIэм щызригъэхъуэжи къэ-
хъуу, и зэманыр дакъикъэ зырызу зэрызэпэлъытар 
 зыхищIащ. 

Корреспонденту къыщIидзэри, газетым егъэджэ-
ныгъэмрэ щIэныгъэмкIэ и къудамэм и унафэщIу 
лэжьащ Людмилэ, «Си бзэ, си псэ - си дуней» респуб-
ликэпсо зэпеуэр къызэзыгъэпэщахэм, абы лъэпкъым 
дежкIэ мыхьэнэшхуэ зэриIэнур цIыхубэм я фIэщ зы-
щIыфахэм яхэтащ.

2001 гъэм Людмилэ Урысей къэрал телерадиоком-
панием и Къэбэрдей-Балъкъэр къудамэм ирагъэблэ-
гъащ IуэхущIапIэм и щIалэгъуалэ редакцэм и уна фэ-
щIу лэжьэну, адэкIэ телевиденэм хъыбарыщIэхэмкIэ и 
къудамэм и унафэщI-редактор хъуащ. Москва дэт 
«ВКТ» телекомпанием редактору 2004 - 2006 гъэхэм 
щылэжьащ. Республикэм къэкIуэжа нэужь ВГТРК-м и 
Къэбэрдей-Балъкъэр къудамэм и унафэщIым и 
 къуэдзэу, иужькIэ абы и унафэщIу лэжьащ.

2014 гъэм Къэзаншым къэрал къулыкъу къыхуа гъэ-
фэщащ - ар КъБР-м Печатымрэ цIыхубэ хъыбаре-
гъащIэ IуэхущIапIэхэмкIэ и къэрал комитетым и 
унафэщIу ягъэуващ, иужькIэ «КъБР-Медиа» къэрал 
IуэхущIапIэм и пашэу щытащ. КъызэгъэпэщакIуэ 
IэкIуэ лъакIуэу зэрыщытыр а къулыкъухэми къыщи-
гъэлъэгъуащ Людмилэ икIи IэнатIэм зегъэужьыным 
хэлъхьэныгъэшхуэ хуищIащ. 

ВГТРК-м и Iэтащхьэр къыщIэлъэIури, Къэзаншыр 
2018 гъэм унафэщIу яшэжащ «Къэбэрдей-Балъкъэр» 
ГТРК-м. Иджыпстуи а къулыкъум пэрытщи, IуэхущIа-
пIэм и Iуэхухэр нэхъри ефIэкIуэным, и лэжьакIуэхэр 
сыт и лъэныкъуэкIи зыхуей зэрыхуэзэным и гуащIэ 
ирехьэлIэ.

«Журналист IэщIагъэр нэхъ гугъу дыдэхэм хабжэ, 
жэуаплыныгъэшхуи зыпылъщ. Апхуэдэ гъуэгум сэ сы-
техьащ «Адыгэ псалъэ» газетым япэу сыщыщIыхьа 
махуэм, - игу къегъэкIыж Людмилэ. - ИкIи си япэ тхы-
гъэм щегъэжьауэ газетым и унафэщIхэми, журналист 
гупми гулъытэ къысхуащIащ, сытрагъэгушхуащ, сы-
зы щымыгъуазэ куэд къызагъэщIащ. IэщIагъэм ехьэ-
лIауэ журналистым хэлъын хуейхэм сыхуаущиящ. 
Теле журналистикэм зыщеста зэманми, республикэм и 
Правительствэм сыщыхэтаи, иджыри сэ «Адыгэ пса-
лъэм» и къыдэкIыгъуэщIэм сыхуопIащIэ. Абы сри-
мыплъауэ, хъыбархэм щыгъуазэ зыхуэзмыщIауэ си 
 IэнатIэм сыпэрыхьэфыркъым. Редакцэми зы мазэ 
сыщIэмыхьэу блэкIамэ, сигуми си лъэми сахь сы-
щылэжьа гупым саIуплъэну, я Iуэху зыIут зэзгъэщIэну. 
Ар «дыщ жьантIэ» жыхуаIэм хуэдэу къысхуэнащ». 

Гумызагъэу и къалэнхэр зэригъэзащIэм папщIэ 
бзылъхугъэ щыпкъэм къэралым мызэ-мытIэу фIыщIэ 
къыхуищIащ - щIыхь, щытхъу тхылъхэр къыхуагъэфэ-
щащ, КъБР-м и ЩIыхь тхылъыр къратащ, 2021 гъэм 
«Къэбэрдей-Балъкъэр Республикэм щIыхь зиIэ и жур-
налист» цIэр къыфIащащ. И гуащIэм игъуэт гулъы -
тэм, шэч хэмылъу, щогуфIыкI Людмилэ, ауэ ахэра-
къым тыгъэ нэхъ лъапIэ дыдэу къилъытэр - цIыхухэм 
къыхуащI пщIэрщ, я арэзыныгъэрщ, зыдэIэпыкъуахэм 
фэрыщIагъ хэмылъу къыхужаIэ псалъэ гуапэхэрщ 
абы япэ иригъэщыр.

ЖЬЭКIЭМЫХЪУ  Маринэ.

УнафэщI
IэкIуэлъакIуэ

ЩIэныгъэм  и  
лъагапIэм  нэса

ЩIыналъэ куэдым щыцIэрыIуэ

И псэр зыхэлъыр усыгъэрщ

щIы налъэзэхуаку центрым. Сыт щыгъуи хуэ-
дэу, и зэмани, и къаруи, и зэфIэкIи емыблэжу 
а IэнатIэми пэрытщ. ЩIэупщIэшхуэ зиIэ щIэ-
ныгъэ-къэхутэныгъэ лэжьыгъэ куэд и къалэ-
мыпэм къыщIэкIащ.

Iэдэм щIэныгъэ зыбгъэдэлъ, зи яужь ихьэ 
Iуэхур и кIэм нэзыгъэс цIыху гумызагъэщ. 
Зыпэрыхьа лэжьыгъэм и къару емыблэжу 
бгъэ дэтщ, нэхъыжьым пщIэ яхуэзыщI, нэ-
хъыщIэр зыгъэгушхуэ, зыущий цIыху Iущщ. 
Пэжщ, къыщыхъу щыIэщ ар студентхэм ща-
хуэткIий, ауэ езым иригъаджэхэми къагуроIуэ 
ар къы зыхэкIыр: нобэрей зэман хьэлъэм 
къыздихьа Iуэхугъуэ мыщхьэпэхэм ди щIалэ-
гъуалэр дамышэхынырщ, «нэкъыфIэщI 
псэукIэ тыншымкIэ» гъэпцIа мыхъунращ абы 
Iуэхур зытри щIы хьыр. Iэдэм и къалэнхэм ящы-
щу къелъытэ и нэIэ зытет дэтхэнэ зы ныб-
жьыщIэми, университетым щыщIэс илъэсхэр 
пщIэншэу имыгъэкIуэду, щIэныгъэ куу егъэгъ-
уэтыныр, еджапIэр къиуха нэужьи и IэщIагъэм 
хуэшэрыуэу къызыхэкIа лъэпкъым хуэлэжьэн 
папщIэ.

Iэдэм сыт щыгъуи и телъхьэщ пэжыгъэм, 
на хуагъэ-захуагъэм. Апхуэдэ хьэл-щэныр ди 
нобэм къебгъэзэгъыныр гугъуу щытми, ар 
зыхэхуа щытыкIэм щхьэкIэ зызымыхъуэжщ, 
зи Iуэху еплъыкIэ зиIэж цIыхущ.

И щхьэм, и зэфIэкIхэм тепсэлъыхьын 
 фIэфIкъым Iэдэм, ауэ лэжьэн щыщIидзауэ 
щы та адыгэ редакцэм зэзэмызэ къыщIыхьа уэ 
дыщызэпсалъэкIэ, гуапэу и гугъу ещI газетым 
щигъуэта лъабжьэми, щIэныгъэ лэжьыгъэм 
хэзыша, и егъэджакIуэу къилъытэ Урыс Хьэта-
лий, Тау Хьэзешэ, КIуэкIуэ Жэмалдин сыми.

Лъэпкъым и зыужьыныгъэм хуэлэжьэну му-
рад зыщIым щхьэх ищIэркъым, ар абы и япэ 
Iуэхущ. Тыншкъым апхуэдэхэм я гъащIэ гъуэ-
гур. Ауэ цIыхур къызэригъэщIрэ, сыт хуэдэ 
 зэманри щыхьэт зэрытехъуэщи, апхуэдэхэ-
ращ къэкIуэнур зейр. Шэч къытесхьэркъым 
адыгэ газетым профессор лъагъуэр япэ ды-
дэу щыхэзышауэ дызэрыгушхуэ Къэмбэчо-
къуэ Iэдэм абыхэм зэращыщым.

ХЬЭТАУ  Ислъам.

тетым и декан Дзидзоев Валерэ.
Къэбэрдей-Балъкъэр къэрал университетым 

и еджагъэшхуэхэр хэплъат икIи тепсэлъыхьат 
Къудей Владимир и лэжьыгъэми, абы пщIэшхуэ 
хуащIащ икIи псори зэдэарэзыуэ къыфIащащ 
тхыдэ щIэныгъэхэмкIэ кандидат цIэр. Сыт ап-
хуэдизу еджагъэшхуэхэр щIыдихьэхар, мыхьэ -
нэ ин дыдэ иIэу къыщIалъытар Къудейм и 
лэжьыгъэм? Абы и щхьэусыгъуэр, сэ сызэреп-
лъымкIэ, нэгъуэщIхэм зызрамыпщытыф Iуэху-
гъуэм апхуэдэу зэрытегушхуэфарщ. Зи гугъу 
сщIыр ди къэралыр демократием и гъуэгум 
техьауэ къыщалъытэ 1995 гъэм къыщыщIэдза-
уэ ди гъащIэм къыщыхъуа зэхъуэкIыныгъэхэр 
зэрызэхигъэкIырщ, а лъэхъэнэм фIыуэ къы-
дэкIуари, щыIа нэмыгъэсыныгъэри къызэ ри-
гъэлъэгъуэфырщ, абыхэм щапхъэрэ дерсрэ 
къахэпхын хуэдэу. Къудейм и лэжьыгъэм ап-
хуэдэ къару щIиIэр зытетхыхьым епха Iуэху 
куэдым езыр зэрыхэтамрэ ноби зэрыхэтымрэщ, 
лъэныкъуэкIэ щыт цIыху, теоретик къудей мы-
хъуу, зэрыпрактикырщ. Абы и етIуанэ щхьэусы-
гъуэу къэзгъэлъэгъуэну сыхуейщ и лэжьыгъэм 
зэры-Урысейр мыхъуу, фIы дыдэу ицIыху и Къэ-
бэрдей-Балъкъэрыр нэхъыщхьэу Къудейм те-
гъэщIапIэ зэрищIыр, езым и нэгу щIэкIа щап-
хъэхэр къызэрихьыр, ахэр псори уи фIэщ ищIу, 
уигъэгупсысэу уи пащхьэ къызэрырилъхьэр.

Ди къэралым демократие иджыри щыува-
къым лъэ быдэкIэ. Ар ипэкIэ мэкIуатэ, лъэпэра-
пэурэ, гугъуехь зэхуэмыдэхэм хуэзэурэ, уеблэ-
мэ здэкIуэ дыдэр зэм-зэм IупщIу къыпхуэмы-
лъа гъуурэ. Мис а «зэхэтхъуа» гъуэгуанэм фIы -
уэ узыщрихьэлIэр къыхэбгъэщхьэхукIынымрэ 
 гулъытэ зыхуэщIыпхъэхэр къэбгъэлъэгъуэфы-
нымрэ мыхьэнэшхуэ яIэщ, нэхъ тегушхуэныгъэ 
пхэлъу адэкIэ укIуэтэн папщIэ. АтIэ ар хузэ фIэ-
кIащ ди ныбжьэгъу Къудейм.

ЦIыху гумызагъэр, жыджэрыр ди щIыналъэм 
и гъащIэм хэтщ. Къалэн пыухыкIахэр и пщэ-
рылъу, Владимир хэтащ КъБР-м и ХэхакIуэ ко-
миссэм, КъБР-м и Жылагъуэ палатэм. Къу-
дейм и къалэмыпэм къыпыкIри дунейм къы те-
хьащ тхылъ зыбжанэ. ПроектыщIэри и мащIэ-
къым хэкупсэ нэсым. 

ШОРЭ  Ахьмэд.

Журналист, къэхутакIуэ, егъэджакIуэ

тикэмкIэ и факультет зыкъизыхым и 
студент хъуащ. Гоголым и стипенди-
ер къыхуагъэфащэу фIыуэ еджащ.

Москва и еджапIэ нэхъыщхьэм и 
диплом зиIэм и Iуэхур а зэманым 
 нэхъ тыншт: ТIымыжьым лэжьапIэфI 
щигъуэтынут къэралым и щыхьэрым 
и газетхэм. АрщхьэкIэ абы къы-
пэплъэрт къигъэна и адэ-анэр, 
Iыхьлыхэр. Арати, 1979 гъэм «Ленин 
гъуэгукIэ» зэджэу щыта ди газетым и 
лэжьакIуэ хъуащ, мыгувэуи жэуап 
зыхь секретарым и къуэдзэу ягъэу-
ващ.

Къэбэрдей-Балъкъэрым, Ады-
гейм, Къэрэшей-Шэрджэсым я 
лъэпкъ газетищым я номер зэхэтхэр 
къыдэгъэкIыным и зэхэублакIуэхэм, 
унэтIакIуэхэм ящыщащ ТIымыжьыр, 
апхуэдэ номерхэм я фIагъыр абы 
куэд дыдэкIэ елъытауи щытащ. 

«Адыгэ псалъэм» и редактор 
 нэхъыщхьэу ХьэфIыцIэ Мухьэмэд 
ягъэу ва иужь ТIымыжьым и къулы-
къуми мыгувэу зихъуэжащ: ар абы и 
къуэдзэ хъуащ.

Газетым къытехуэну тхыгъэхэр 
зыхуей хуэгъэзэнымкIэ и пщэ къы-
дэхуэ къалэн нэхъыщхьэхэр зэфIи-
гъэкIкIэ и махуэ лэжьыгъэр къехъу-
лIауэ ибжыртэкъым Хьэмыщэ. Ди 
 гъащIэм къыщыхъу Iуэхухэм пэджэж 
тхыгъэ купщIафIэхэр газетым щIэх-
щIэхыурэ къытохуэ.

ТIымыжьыр икIи щIэныгъэлI Iэ-
зэщ, филологие щIэныгъэхэмкIэ 
 докторщ. Абы и диссертацэм къы-
щиIэта Iуэхури иджыри къэс лъэпкъ 
щIэ ныгъэр зыщымыгъуазэу щIэщ: 
иджы рей тырку литературэм и лъаб-
жьэр зыгъэтIылъа, ар зыунэтIа ди 
 хэкуэгъу тхакIуэхэу Мыдхьэт (Хьэ-
гъур) Ахьмэд, Омер Сейфеддин 

(Хьэткъуэ), Уйсал (Чынт) Мусэ, Четин 
Онер (ГъуэгулI), Эргин Гунджер, Ос-
ман Челик (Хьэхъуратэ), Аталай (Инэ-
мыкъуэ) Мулид, нэгъуэщIхэми я твор-
чествэрщ. 

«Зи нэхэм уафэхъуэпскI къыщIих 
сулътIан», «Хэхэс дуней» тхылъхэр 
ятриухуащ курыт лIэщIыгъуэхэм Еги-
петым пащтыхьыгъуэр щызыубыда 
адыгэ мамлюк сулътIанхэм я шы-
фэлIыфэм, КъуэкIыпIэ Гъунэгъумрэ 
Тыркумрэ щыпсэу адыгэхэм я твор-
чествэм. Ахэр куэдым ягу ирихьащ 
бзэ купщIафIэкIэ зэрытхам, тхыдэм и 
гъуджэу щыт документхэр къызэры-
щигъэсэбэпам къыхэкIыу.

И щIэныгъэ къэхутэныгъэхэм ап-
хуэдизкIэ дахьэхати, 2002 гъэм и 
лэжьапIэр ихъуэжын хуей хъуащ - 
илъэс 25-кIэ гурэ псэкIэ зыхуэлэжьа 
газетым IукIыжри, Къэбэрдей-Балъ-
къэрым гуманитар къэхутэныгъэ-
хэмкIэ и институтым щIэныгъэ лэ-
жьакIуэ нэхъыжьу кIуащ. 

Филологие щIэныгъэхэмкIэ доктор, 
КъБР-м щэнхабзэмкIэ щIыхь зиIэ и 
лэжьакIуэ ТIымыжь Хьэмыщэ 
 КъБКъУ-м и профессорщ, КъБКъУ-м 
ФилологиемкIэ и институтым            
адыгэбзэмрэ литературэмкIэ и ка-
федрэм и унафэщIщ.

ШАЛ  Мухьэмэд. 

джэ, нэгъуэщI куэдми - нэ-
мыщI Джэрыджэр ауэ сытми 
IэпщIэлъапщIэ! Жыг гъэкIы-
кIэми, хадэхэкIхэр зэрызехьап-
хъэми, техникэми, ухуэныгъэ-
ми, кIэщIу жыпIэмэ, цIыхур 
псэун папщIэ зыхуейуэ ар зы-
хуэмыIэзэ къэгъуэтыгъуейщ. И 
хьэл-щэнкIи нэхъ зэтеубыда, 
щабэ уигъэлъыхъуэнщ, жы-
хуаIэм хуэдэщ Арсен.

Джэрыджэ Арсен УФ-м и 
Журналистхэми ТхакIуэхэми я 
союзхэм хэтщ. Илъэс куэд 
 хъуауэ хьэлэлу республикэм 
зэ рыхуэлажьэр, лъэпкъ лите-
ратурэм, журналистикэм хуи-
щIа хэлъхьэныгъэшхуэхэр къа-
лъытэурэ, абы щIыхь, фIыщIэ 
тхылъхэр, саугъэт лъапIэхэр 
мызэ-мытIэу къыхуагъэфэ-
щащ, «Къэбэрдей-Балъкъэр 
Рес публикэм щэнхабзэмкIэ 
щIыхь зиIэ и лэжьакIуэ» цIэр 
къы фIащащ.

Нобэ Арсен «Эльбрус» тхылъ 
тедзапIэм и адыгэ редакцэм              
и редактор нэхъыщхьэщ икIи 
лъэпкъ литературэр егъэ-
фIэкIуэным и къару псори 
ирехьэлIэ.

УГЪУРЛЫ  Марэ.

ЗэрытщIэщи, гъэ блэкIам 
и бжьыхьэкIэ мазэр, узри-
мы  гъэхъуэпсэнкIэ Iэмал 
имы Iэу, уэфI защIэу екIуэ-
кIащ. Апхуэдэу зэрыщытар 
хэти щIыбым нэхъыбэрэ зэ-
рыдэтынымкIэ къигъэсэбэ-
пащ, мыдрейхэми ар яхуэщ-
хьэпащ къэзыухъуреихь Iэ-
гъуэблагъэм и мызакъуэу, 
жыжьэрыкIуэ лъагъуэхэми 
ар гуэру гъуэгуанэ кIапэ ща-
кIунымкIэ. 

ИУЖЬРЕЙХЭМ ящыщу сху-
жыIэнущ, зэрыгъэIуща фIэкIа 
умыщIэну, «уныддемыжьэ-
ныр Iэмал зимыIэщ» жызыIэу 
си яужь къиува щIалэхэр. 

ДыздэкIуэну зызыхуэдгъэп-
сар иджырей Къэбэрдей- 
Балъкъэрым къуэкIыпIэ-ипщэ 
лъэныкъуэмкIэ и гъунапкъэр 
Осетие Ищхъэрэ - Аланием 
щегъэщIылIа щIыпIэм и 
Iэхэлъахэрт. 

Нэхъ пыухыкIауэ жытIэмэ, 
Кавказ Ищхъэрэм и кIыхьагъ-
кIэ кIуэцIрыкI Мэзылъэ шыт-
хыр псыхъуэхэу Лэскэнрэ Уры ху-
 рэ я зэхуаку дэлъ тIуащIэм 
щыкIуэцIрыкIым я нэхъ лъага-
пIэу щиIэхэм къыщежьэ Шэ-
чэр ЦIыкIу и псыхъуащхьэхэрт. 

Абдежырщ, тхыгъэжьхэм 
къы зэрыхэщыжымкIи, хъыба-
рыжьхэм къызэраIуэтэжым-
кIи, щылъыхъуапхъэр илъэси 
110-рэ ипэкIэ а лъэныкъуэмкIэ 
хьэрычэтыщIэ цIэрыIуэу зы-
щызыгъэлъэгъуа, Октябрь 
Революцэ Иным иужькIэ Аме-
рикэм Iэпхъуэжын хуей хъуа 
Паршин Иван къыщрихьэжьа-
уэ щыта «Iуэхухэм» я лъэужь 
гъуэтыгъуейхэм. 

АтIэми, дызылъэIэсыну куэд 
щIауэ дызыщIэхъуэпс «тхыдэ 
мыжыжьэм» япэ дыдэу тху-
тепсэлъыхьыжауэ щытар 
езыр Хьэтуей щыщми, и гъа-
щIэм и иужьрей Iыхьэр Лэскэн 
ЕтIуанэ къуажэм щезыхьэкIы-
жа Лъакъуэдыгъу Хьэсэнщ. 
IуэрыIуатэм хуэгурыхуэ дыдэу 
къызэрыгъуэгурыкIуам нэ-
мыщI, ар щытащ нэхущым 
къэтэджрэ мэз кIуэуэ щы щэ-
кIуэнымкIи, гуфIэгъуэ Iэнэм 
хъыбарыжьхэр щыIуэтэным-
кIи, уэрэдыжьхэр щыжы Iэ-
ным кIи зыхуэдэ щымыIа 
лIыуэ.  

Дызэрежьа щIыкIэр

ЗекIуэм дытезыша автомо-
билыр зейр илъэс ипэкIэ цIы-
хугъэ схуэхъуа, щIым зэры мы-
щIэкIэ щIэзэрыхьа «хъугъуэ-
фIыгъуэхэр» къыщIэулъэп-
хъэщыжынымкIэ IэщIагъэлI 
нэсу зыкъэзылъытэж Есэно-
къуэ Борисщ. И гъусэу къыт-
хуагъэлъэгъуар жьыи псыи 
зэпригъэзынымкIэ зи къарум 
къигъэгугъэ КъуэщIысокъуэ 
Тимурщ. 

Езы тIум нэмыщI, щыгъуазэ 
сызэрыхуэхъуамкIэ, мэз 
кIуэнымрэ Iуащхьэ дэкIыным-
кIэ ерыщрэ зызымыгъэнщIы-
жу зи гъащIэр езыхьэкI Бабы-
гуей Сосрыкъуи гъуэгугъусэ 
зыхуащIырт. ПцIыр сыткIэ 
щхьэпэ, ар яхэмытамэ, мод-
рейхэм зекIуэ садемыжьэн-
кIэри хэлът, цIыхугъэ зэрыс-
хуэхъурэ куэд зэрымыщIамрэ 
Iуэху гуэр нэгъэсауэ ядэсщIэ-
ну сызэрыхунэмысамрэ къа-
хэкIыу. АтIэми, сызэрегупсы-
самкIэ, къызэгъэпэщакIуэхэм 
сыщIыздрашэжьам и щхьэу-
сыгъуэ нэхъыщхьэр я лъэ ща-
укъуэдиину зытраухуа щIы-
пIэм нэхъ хэзыщIыкI гъуэгу-
гъэлъагъуэу ягъуэтар сэрауэ 
зэрыщытырт. 

Гъуэгуанэм и 
къыхэхыкIэр 

Пэублэ къэIуэтэкIэм сыкъы-
те бэкъукIынщи, пщэдджыжь 

нэхущым зыкъызэщIэткъуэу 
гъуэгу дызэрытехьа щIыкIэм-
кIэ пысщэнщ.  

Налшык пщэдджыжьым 
сы хьэти 7 мыхъуу дыкъыдэ-
кIащ. Дызэрысыр зи лъащIэр 
лъагэу щIым щхьэщыIэтыкIа 
машинэ быдэт. ЗдэдунэтIыр, 
зэрыжытIауэ, Талъостэнейм 
(Къэбэрдейм и зы Iыхьэу къе-
кIуэкIа щIыгущ) и псыхъуэхэу 
Лэскэнрэ Урыхурэ я зэхуаку 
дэлъ тIуащIэ хэукъуэдиикIам 
и курыхырт, нэхъ тедгъэ бы-
дыхьмэ, Къэбэрдей-Балъкъэ-
рымрэ Осетие Ищхъэрэ – 
Аланиемрэ я иджырей щIы-
налъэхэр а лъэныкъуэмкIи 
щы зэпыхьэм деж «хуэмы-
чэму» зыкъыщызыIэт Мэзы-
лъэ шытхым и нэхъ лъагапIэ-
хэмрэ ахэр зи къежьапIэ 
Шэчэр ЦIыкIу и къуэпсхэм зы-
щаудыгъуа къуэладжащхьэ-
хэмрэт. 

Зызумысыжынщи, зэхэуб-
ла кIуитIым (Сосрыкъуэ, ад-
рей ди ежьэгъуэхэми хуэдэу, 
зыри жиIэртэкъым) гъуэгуа-
нэм и ухуэкIэхэм ящыщу къа-
был нэхъ ящыхъуар дыкъе-
мыжьэ ипэ зэпэсплъыхьа кар-
тэхэм щэху щIыкIэу щыхэз-
гъэунэхукIа, гукIи-псэкIи сигу 
нэхъ дыхьа «лъагъуэм» зэры-
техуар си гуапэ хъуат. 

Къызыхэсхари мырат: япэ-
рауэ, сэ езыр сыкъыщалъхуар 
гъуэгум и пэщIэдзэу «къы-
зэдэтлъыта» Лэскэн ЕтIуанэ 
къуажэрщ; етIуанэрауэ, а лъэ-
ныкъуэмкIэ узэрыдэбэкъуейуэ  
Ерокъуэ зи фIэщыгъэ жылэ 
нэхъ цIыкIур къыщылъщи, 
абы узэрынэсу, псым адрыщI-
кIэ къэлъагъуэ мэз Iувышхуэм 
и аранэ лъагапIэхэм я щIыб 
сыдыхьэныр дэнэ къэна, езы 
дыдэхэми си гъащIэм къри-
убыдэу я щыгу сихьатэкъым. 
Иджы, си ныбжь здынэсам, 
апхуэдэм сызэрылъагъэIэ-
сыфын Iэмал къызэрыкъуэ-
кIам си гукъыдэжым нэхъри 
зригъэIэтырт. 

АтIэми, щIалиплIым ящыщу 
Бабыгуеймрэ сэрэ нэхъ ды-
зыхуэпабгъэр щIыуэпсым и 
дахагъэу бжьыхьэкIэм и иуж ь-
рей махуэхэм зыкъызэрыди-
гъэлъагъужым гу зэIухакIэ 
иджыри зэ хуеплъэкIыжыныр 
арати, ди жэрдэми зэрани 
хэдмылъхьэу, ЕрокъуэкIэ езы-
гъэзэкI лъагъуэм «езыр-
езыру» дызэрытехьам, иджы-
ри зэ къытызогъэзэжри, си 
щхьэкIэ сыщыгуфIыкIат. 

Мэзылъэ шытхым и 
лъэныкъуитIкIи 

Аращи, дежьауэ докIуэ 

иджы. ЩIыналъэгъэлъагъуэ 
кар тэхэм къызэрыджаIэмкIэ, 
Ерокъуэ къуажэм дэкI гъуэгу 
нэхъыщхьэм зыкъыщиIэтым 
ды зэрынэсу, сэмэгумкIэ Лэс-
кэн псым телъ лъэмыжым ди-
жынурэ, совет лъэхъэнэ лъан-
дэрэ зи лэжьыгъэр зэпызымы-
гъэууэ къэгъуэгурыкIуэ кон-
серв заводым и Iэхэлъахэм 
дихутэнущ. 

Абдежым узыщрихьэлIэ м э-
зылъэ джабэм кIыхьу зыщIэ-
зыукъуэдия уней лъапсэхэр 
ипщэ лъэныкъуэмкIэ къы-
щызэднэкIынурэ, ижьыраб-
гъур псыбэкъу уэхыу, къурш-
хэр здэщыIэмкIэ деущэкIы-
нущ. АдэкIэ ВыщхьэфIэч бгы 
задэм дыкIэрыхьэнурэ, хьэ-
лъэзешэ машинэхэм щыпха-
ша гъуэгужьымкIэ, зетIуэн-
тIэкI щIыкIэу, дыдэкIынущ. 

Пэжым фыхуеймэ, гъуэгум 
здигъазэр гурыIуэгъуэ щхьэ-
кIэ, урикIуэфынкIэ зыхуэ дэм 
дызэрыщымыгъуазэм къыхэ-
кIыу, тIэкIу нэхъапэIуэкIэ сигу 
къэкIыжу зызыпысщIэжа  
ХьэщIэлI Хъаритон (Арщыдан 
мэзгъэкI IуэхущIапIэм IэщIа-
гъэлI нэхъыщхьэу илъэс куэд-
кIэ щылэжьащ) деж аргуэру 
сыпсэлъащ. СоупщI: «Сыт ди 
декIуэкIыкIэ (езыр зэрыщы-
гъуазэмкIэ) ВыщхьэфIэчым, 
картэхэм мыIупщI дыдэу къы-
дагъэлъагъу гъуэгужьымкIи 
мы зэманми ущызекIуэфыну 
къэплъытэрэ?» - жызоIэри.

ХьэщIэлIым, езыр жэуап 
мы  гъэгувэти, жеIэ абыкIэ 
гъуэ гу щиIэ зэпыту зэрыщыта-
ри нобэр къыздэсми къагъэ-
сэбэпынкIэ зэрыхъунури.  

Ауэ итIани, Хъаритон нэхъ 
пасэу зэрыжесIамкIэ, гуп 
цIыкIу зэрыгъэхъуу зэде-
жьэхэр дызыхуейр Шэчэр 
ЦIы кIу и псыхъуэ-ныджэм 
къы дэхутэныр арати, гъуэгу 
нэхъ тыншу абы къытхуи-
гъэлъэгъуар куэдкIэ нэхъ ищ-
хъэрэIуэкIэт здэщыIэр. 

Нэхъ пыухыкIауэ жытIэмэ, 
Лэскэн щIыналъэм и къуажа-
щхьэ Анзорей и ипщэ-къуэкIы-
пIэ лъэныкъуэмкIэ дыпхрыкI-
рэ дыпекIуэтэкIыжмэ, зи гугъу 
тщIы псым и къуэбэкъур мэз 
лъапэм къыщыщIэунэхукIхэм 
деж дыкъыщыщIидзынырт, 
шэч къызытримыхьэжу, нэхъ 
фIэзахуэр зи цIэр фIыкIэ 
къыхэдгъэща IэщIагъэлIым… 

Лэскэнрэ Урыхурэ я зэхуаку 
дэт лъагапIэхэу Мэзылъэ шыт-
хым хиубыдэр Урыс-Кавказ 
зауэм и Iэужьу зи щIы кIапэхэр 
«зэхуалъэфэса» Къэбэрдейм 
и зы къуэгъэнапIэ хъуат. Аб-
дежырщ, ищхьэкIи къызэры-
хэзгъэщащи, нэхъыжьхэм 

ищ хьэкIэ къыщыхэзгъэща 
Iуэ рыIуатэу а щIыпIэм хуэгъэ-
зам и хуэмэбжьымэ гуэрхэм 
щылъыхъуэным дызэрихуэу 
арагъэнт (езы щIыуэпсыр 
фIыуэ зэрытлъагъум и гугъу 
умыщIыххи). 

АрщхьэкIэ, иужьым сэтей 
къы зэрыхъужамкIэ, хъыба-
рыжь хэм къыхэща щIыпIэр 
здэщыIэр дэ, къезбжэкIа щIа-
лэхэр дызэгъусэу, нэхъапэхэм 
зэлъэдгъэIэсыну дызыхущIэ-
къуа икIи дызыхунэса Iэхэлъа-
хэр аратэкъым. Сызэрыхэзэ-
рыхьа щIыкIэр уэ къащIэ, ауэ, 
алъандэрэ мызэ-мытIэу зы-
щытплъыхьар Лъакъуэдыгъу 
Хьэсэн къиIуэтэжам зи гугъу 
щищIа Шэчэр ЦIыкIу и псы-
хъуащхьэхэр аратэкъым, атIэ 
си мыгурыхуагъэкIэ сызы-
хуеп лъэкIа Шэчэр Ин къедза 
щIы пIэрт. «КIуэ апхуэдэ зэблэ-
хъукIи щыIэт?» - жызыIэн мы 
сатырхэм еджэхэм къыфхэ-
кIынкIи хъунщ.  

Апхуэдэ «щIэщхъу» къызэ-
рысхулъыкъуэкIар сымыб-
зыщIу есIуэкIат Бабыгуейми, 
ар дыдэр жриIэжат мы иджы-
рей ди зекIуэм сыт и лъэны-
къуэкIи дызыгъэтынша, гъуэ гу-
гъусэ щIагъуэуи дыкъилъы-
тэжарэ нэхъыжьыфI щIыкIэуи 
къыддекIуэкIа Есэнокъуэ Бо-
риси.  

Арати, Тхьэм щхьэкIэ, ар-
гуэрыжьу зекIуэ ежьэр къы-
щыт щыхьэм, дызэдытехьащ 
кIэлъыкIуэ гъуэгуанэу Шэ-
чэритIым я псыхъуащхьэхэм 
къыдыхьэм. 

Ауэ щыхъукIи, цIыхум, зы-
хуейр имыщIэжу щхьэукъуэ-
рилэ хъуарэ дунейм тезашэу 
къиубламэ, и псэм и хущхъуэ-
гъуэри, зыхуэчэму къилъы-
хъуэ  ри щIэщыгъуагъэкIэ гъэ н -
щIа, зыхимыщIыкIыу щы там 
лъэ  зыгъэIэс гъуэгуанэ  телъы- 
 джэ рщ, къыщыхутэ  щIы-   
  пIэ хэм къыщыхулъыкъуэкI   те п- 
 лъ эгъуэхэмрэ и нэгу зыще-
зыгъэужь къэу нэху ныгъэ хэм рэ 
гу зэIухакIэ зэры пэджэ жырщ.  

Зыми йомыгъэщхьын гу-
къыдэжым дыхэзышэ зэ-
хъуэкIыныгъэ телъыджэхэм 
лъабжьэ яхуэхъур, шэч хэ-
мылъу, зекIуэ гъуэгуанэм 
къы щыддэунэху теплъэгъуэ-
хэм нэ щIэ щыгъуэкIэ дазэры-
Iуплъэрщ, дымыцIыхуу щы-
там «дыкъызэфIигъэщIэнущ» 
хужы д мыIэу, «къыдэджам» 
дызэ рыпэджэжырщ.  

«Iуэгу нэщIым» 
дызэрихьар

Сыхьэт ныкъуэ нэхъ дэ-

мыкIыу, гъуэгу нэхъыщхьэм 
къытебэкъукIыу Лэскэн ЕтIуа-
нэ къуажэм дэзыгъэзейм ды-
нэсащ. Абдежым зызущэхуат, 
«ярэби, гублащхьэ дэсым мы-
быкIэ ирегъэIуэнтIэкIи, Еро-
къуэкIэ дыррекIуей!» жы-
хуэсIэу.

Арыххэуи едгъэзэкIащ. 
 Къуажэр и кIыхьагъкIэ щымщ. 
Къызогубзыгъ пщэдджыжь 
нэхулъэу дыкъызэрысари жы-
лэдэсхэр къызэрызэщIэмы-
хъеяри... 

Къуажэкум дыщыхуэбла-
гъэм, лъэмыжыщIэу Лэскэ-
ныпсым тралъхьар здэщыIэм-
кIэ ди гублащхьэдэсым, 
фIэщ хъуныгъэ лъэщым ири-
хьэжьа фIэкIа умыщIэну, 
иреIуэнтIэкI, жэрыжэм тету 
зэрызэпрыжыным зыхуигъэп-
су.

- Уа, Борис, дэнэу пIэрэ уздэ-
кIуэр? – соупщI, адрейхэм 
зыри щыжамыIэм.

- Дыпхыжынурэ, - и Iэр ещI 
адрыщI лъэныкъуэмкIэ 
 къэ лъа гъуэ Анзорей къуажэр 
здэщыIэмкIэ, - мэз лъапэ 
гъуэ гукIэ ЕрокъуэмкIэ дежэ-
кIыжынущ.

- Iэу, ар сыт егупсысыкIэ! 
Хэт къывжезыIар абыкIэ 
 гъуэгу иIэу? Брамтэрэ Хьэсэ-
нейрэ зэпызыщIэ автомобиль 
зе кIуа пIэм хуэдэ мыбыкIи 
щыпхаша фи гугъэ? ТIэкIу 
 лъапIэIуэ мыхъуну пIэрэт ар а 
къуа житIым я дежкIэ! – 
жызоIэ сэри, сэмэркъэу па-
пщIэу захуэзгъэщхьу.  

Гублащхьэдэсыр мыбдеж-
ми жыIэдаIуэу къытхущIэкIа-
ти, къызэрытехьэлъэ щымы-
Iэу къриIуэнтIэкIыжащ. 

- АбыкIэ гъуэгу иIэ хуэдэу 
дыщIигугъар уэ къащIэ! – 
жиIэри. 

Гъуэгу нэхъыщхьэм дыкъы-
техьэжащи, ЕрокъуэкIэ дыдо-
жей иджы. АдрыщIымкIэ 
мэзыр гъунэгъубзэу псым 
къыщекIуалIэхэм хуэзэу нэм 
къыIуидзэр Дзэлкъэб зыху-
жаIэ щIыпIэм и теплъэ гуры-
хьырщ, Iэхэлъахэм ирагъэува 
зыгъэпсэхупIэ унэ цIыкIу зы-
къизыххэрщ. 

КъэтIуэта псоми дакъы-
фIэкIыу, мыбдежым нэхъ 
кIэщI зыщезгъэщIынщи, Еро-
къуэ ищхьэкIэ щыIэ Выщ-
хьэфIэкI дыдэкIыу, мэзыщ-
хьэм зизыуфэбгъуа щIыIэп-
сыр (хуейр) къызэднэкIа 
иужькIэ, жыгхэм щIадзэжаи 
хуэдэт, арщхьэкIэ дазэрыблэ-
жа щIагъуи щымыIэу, зэ-
уэзэпсэу нэм къыIуидзащ губ-
гъуэшхуэу ищхъэрэми ипщэ-
ми хуезыгъэзыхыр… 

ХэкIуэдэжаифэ зэтплъа тэ-
хъуанэжьхэу мэз гъунэм щыт-
хэр къыщытлъагъум, занщIэу 
къыдгурыIуащ Iэгъуэблагъэм 
псынэ зыбжанэ зэрыщыIэри 
Шэчэр ЦIыкIу и пщэдыкъ ды-
къызэрыдыхьари.

Дызэрыс гъущIыгур лъэны-
къуэегъэз дощIри, гупитI зы-
дощIыкI. Есэнокъуэмрэ 
 КъуэщIысокъуэмрэ нэхъ зы-
хуа гъэфащэмкIэ яунэтI. Ба-
быгуеймрэ сэрэ къуэкIыпIэм-
кIэ къэлъагъуэ къуэладжэм 
дыдохьэ. 

АтIэми, дэ тIур нэхъ  
 ды дэ зыхьэхыр жыг лъаб-
жьэхэм алэрыбгъум хуэдэу 
щIэлъ пщIащэ зэмыфэгъу-
хэрт, уащы кIуэцIрыкIкIэ 
щхъыщ хъыжрэ псэм фIэ-
IэфIу узыщIэзыгъэдэIукI-
хэрт…

Сосрыкъуи зэрыжиIауэ, ды-
къыщыхута къуэладжэр та-
урыхъым хуэдэт! Уей, псы-
нэхэр адэкIэ-мыдэкIэ къы-
щызэщIивырт. Бжьабэхэр 
пщIащэ щабэм зэрыхэ-
гъуэлъхьар наIуэт. ПIащэжь-
хэр псы инахэм зэрыхэсар 
белджылыт. ИхъуреягъкIэ 
мыш кIумпIэри пщIийри щы-
куэдт. Ипэжы пIэкIи, мыб-
дежыр мы мэзым щIэс хьэ-
кIэкхъуэкIэхэм я егъэзыпIэт. 
ТIэкIу дыбэуэн жытIэри, де-
тIысэхауэ дыздэщысым, зы 
щыхь цIыкIу гуэр ди пащхьэм 
къиджэразэу къуэ кIуэцIымкIэ 
къыщы дэжым, къэтщIащ ди 
гъусэхэм а псэущхьэр нэ-
гъуэщI къуэ кIуэцIкIэ къызэры-
щагъэщтар...  

Мы зекIуэм кърикIуам и 
 гугъу тщIымэ, Есэнокъуэмрэ 
Къуэ щIысокъуэмрэ нэхъ 
яфIэ гъэщIэгъуэну къы зэщIэ-
зыгъэнар Шэчэр ЦIыкIу и псы-
хъуащхьэхэм «хъугъуэфIы-
гъуэ» гуэрхэр къыщыщIахыу 
зэры щытам и лъэужь техьауэ 
къы зэралъытарщ. Мыдреи-
тIым, Бабыгуеймрэ сэрэ, мэз 
псэущхьэхэм я егъэзыпIэм 
дыIуплъауэ къызэрытщы-
хъуарщ. 

Гуп цIыкIуитI зэрищIыкIахэр 
дыгъэ къухьэжыгъуэм дызэ-
хуэ зэжати, тлъэгъуамрэ ди 
 нэгу щIэкIахэмрэ тхуэмы Iуэтэ-
щIыжрэ зэдгъэщIэгъуэщIэ-
кIыжу пшапэ зэхэуэгъуэм 
 гъуэгу дыкъытехьэжащ... 

Тхыгъэри сурэтри 
КЪУМАХУЭ Аслъэн ейщ.

къыт хуаIуэтэжа хъыбархэм 
ятет щIыхьмэ, а зэманым 
къыщыхъуа Iуэхугъуэ гуэрхэм 
я лъэужьхэм щылъыхъуап-
хъэу  сэри си гъусэхэми къызэ-
дэтлъытар.  

Си гъащIэм къриубыдэу зэ-
ман блэкIахэмкIэ сеIэбэкIы-
жынщи, дыщынэхъ щIалэхэм 
а лъэныкъуэмкIэ япэщIыкIэ 
си закъуэу, иужькIэ си къуэш 
Амир си гъусэу къыщыду-
щыхьат, уеблэмэ, Шэчэрыш-
хуэ къыщыщIидзэхэм нэси 
дыдэкIуеят, Мэзылъэ шытхым 
хыхьэ лъагапIэхэм ящыщ зым 
и щыгуми дыкъихутат. Къи-
щынэмыщIауэ, илъэс куэди 
дэкIауэ, мы тхыгъэми зи цIэ 
къыщисIуэ Бабыгуей Сосры-
къуэрэ дэрэ Лэскэнрэ Урыхурэ 
я зэхуаку дэт мэзхэм зыщыд-
гъэзат... 

«Сытым фыхигъэзыхьрэт?» 
жы фIэу фыкъыдэупщIмэ, 

Си фIэщ хъуркъым уи сабиигъуэр 
щыбгъэкIуа еджапIэмрэ балигъ гъа-
щIэм ухуэзыгъэхьэзыра егъэджакIуэ-
хэмрэ, сыт хуэдэ ехъуэлIэныгъэ уиIэу 
уеджами, пщызыгъэгъупщэн щыIэу. Нэ-
хъри ягури я псэри етарэ, узыхурагъ а-
джэм куууэ хэ зыщIыкIхэр къып щхьэ-
щытамэ.

СИ НАСЫП къикIри, сэ сыщеджащ Ба-
хъсэн районым сыт и лъэныкъуэкIи 
бжьыпэр пIалъэ кIыхькIэ щызыIыгъа, Зеи-
къуэ къуажэм дэт езанэ курыт школым. 
Апхуэдэ ехъулIэныгъэ мы еджапIэм 
щIиIэнкIэ хъуауэ къэслъытэмрэ гукъэкIыж 
гуапэхэмрэщ мы тхыгъэ кIэщIыр зытеу-
хуар. Шэч лъэпкъ къытесхьэркъым ап-
хуэдэ гулъытэ зи цIэ къисIуэнухэм къы-
зэралэжьам. Ди жагъуэ зэрыхъунщи, зыб-
жанэщ а цIыху гъуэзэджэхэм ящыщу 
нобэкIэ псэууэ къэнэжар.

Зи гугъу фхуэсщIыну сызыхуей школым 
сыщыщеджар 1970 - 1981 гъэхэрщ. Апхуэ-
дизкIэ жьы хъуат, щеджэну къекIуалIэ са-
бийхэм я бжыгъэм хэхъуати, Iэмалынша-
гъэкIэ еджапIэщIэ къатитI хъууэ, спорт-
зал, шхапIэ, зэхуэс зэмылIэужьыгъуэхэр 
щебгъэкIуэкI хъун пэшышхуэ хэту зэрыт-
хуаухуэм егъэлеяуэ дригуфIэрт икIи дри-
гушхуэрт. Школ дахэшхуэр къыщызэIуаха 
махуэр си фIэщ хъуркъым а зэманым 
мыбы щеджауэ зыщыгъупщэжа къыпхуэ-
гъуэтыну. Дауи, сабий насыпкIэ узэджэ 
 хъун Iуэхугъуэ дахэт ар? ЕджапIэм и 
унафэщI жыджэру куэдрэ лэжьа Маршэн-
къул Хьэсэнбий, егъэджэныгъэмкIэ абы и 
къуэдзэу щыта Къазий Ахьмэд, гъэсакIуэ, 
егъэджакIуэ пажэхэу Къумыкъу Лъостэ-

нащ, АбытIэхэ Хьэжмурат, Рае, Мухьэмэд, 
Уетхэ Аслъэнбийрэ Зоерэ, Унэж МэчрэIил, 
Щауэ Ждин, Шэрхъхэ Тэужанрэ Хьэли-
мэтрэ, Хьэмырзэ Зое, Бейтыгъуэн Сэлим, 
Шурдым Залым, Дэгу Чэрим, Къалмыкъхэ 
Зоерэ Iэминатрэ, ЛIизэм Жаннэ, Тенджыз 
Зэхьирэт, Шыдхэ Владимир, Наталье, Га-
линэ, ХьэцIыкIу Лолэ, ГъукIэ Хьэчим, Къун-
дет Тосэ, Джэдгъэф ФатIимэ, Шурдым 
Рае сымэ я фIыгъэкIэ школыр Бахъсэн 
 районым япэ увыпIэр щиIыгъыу, щытхъу 
тхылърэ саугъэт мымащIэрэ къыхуагъэ-
фащэу, щапхъэу къекIуэкIащ.

Мыбдеж, псом япэу, къыхэгъэщыпхъэщ 
икIи фIыщIэ хуэщIыпхъэщ емызэшу 
лэжьыгъэр къызэгъэпэщыным хуэунэтIа-
уэ ехъулIэныгъэ иIэу жыджэру лэжьа ди-
ректор Маршэнкъул Хьэсэнбий. Егъэ-
джэныгъэр, гъэсэныгъэр, гупым я зэху-
щытыкIэр егъэфIэкIуэным и нэIэ три-
гъэтым и мызакъуэу, абы хуабжьу гулъытэ 
хуищIырт езы школыр сыт и лъэныкъуэкIи 
зыхуей - зыхуэфIхэмкIэ къызэгъэпэща 
 хъуным. Хьэсэнбий и лэжьакIуэхэр зэхэдз 
ищIакъым, дэтхэнэ зыми бзэ къыхуи-
гъуэту, гуапэу хущытащ, зыхуейр зы за-
къуэт - я пщэ дилъхьар гугъэзагъэу, ны-
къусаныгъэншэу ягъэзэщIэнырт.

Мы тхыгъэм зи цIэ къыщитIуа дэтхэнэ 
зыми щхьэхуэу псалъэ гуапэ хужыпIэ 
зэрыхъунум щыхьэт техъуэфын нэ-
хъыжьыфI куэд дэсщ Зеикъуэ жылагъуэм. 
Тхылъ къахудэбгъэкIыну къэзылэжь гупщ 
зи гугъу фхуэсщIар. Абы шэч хэлъкъым. 
Псэ хьэлэлкIэ зи лэжьыгъэр зыгъэзэщIа-
хэм я цIэр уахътыншэ хъуагъэххэщ.

 
ШАФИЙ Аслъэн 

СпортымкIэ масте рым 
и кандидат, КъБР-м во-
лейболымкIэ и командэ 
къыхэхам щыджэгуа 
Къаздэхъу Хьэсэн и 
фэеплъ зэхьэзэхуэ 
иджы еплIыщIанэрэ Ис-
лъэмей къуажэм щра-
гъэкIуэкIащ ветеранхэм, 
Бахъсэн районым и 
спорт комитетымрэ 
егъэ   джэныгъэмкIэ и уп-
равленэмрэ я жэрдэм-
кIэ.

К Ъ Ы З ЭХ У Э С А Х Э М 
фIэ  хъус псалъэкIэ зыхуа-
гъэзащ Бахъсэн район 
администрацэм и Iэта-
щхьэм и япэ къуэдзэ Ога-
незовэ ФатIимэ, КъБР-м 
волейболымкIэ и феде-
рацэм и президент Егъэ-
нокъуэ Руслан, къуажэ 
администрацэм и уна-
фэщI Ахъы Аслъэнбэч 
сы мэ икIи спортым и ве-
те ранхэм екIуу джэгуну 
ехъуэ хъуащ. Зэпеуэм ко-
манди 5 хэтащ. 

Удэзыхьэхыу екIуэкIа 
зэхьэзэхуэм бжьыпэр щи-
убыдащ икIи зэIэпах ку-
бокыр лъысащ Ислъэмей 

къуажэм и командэм, Про-
хладнэ къалэм и спортсмен-
хэм етIуанэ увыпIэр къа-
хьащ, ещанэ хъуащ Тэрч 
къа лэм и гупыр. Бжьыпэр 
зыу быдахэм иратащ зэ-
хьэзэхуэм и къызэгъэпэ-
щакIуэхэмрэ Ислъэмей 
къуа жэ администрацэмрэ 
къаб гъэдэкI щIыхь тхылъ-
хэмрэ медалхэмрэ. 

Къаздэхъу Хьэсэн и Iыхь-
лыхэр текIуахэм ахъшэкIэ 
егуэпащ, псори зэхэту сом 
мин 80 иратащ. 

Фигу къэдгъэкIыжынщи, 
Къаздэхъу Хьэсэн Мудар и 
къуэр Ислъэмей къуажэм 

къыщалъхуащ. Дзэ къулы-
къур щрихьэкIым спортым 
жыджэру хэтащ, СССР-м 
спортымкIэ и мастерым и 
кандидатым и мардэхэр 
 игъэзэщIащ. Къулыкъу нэу-
жьым, университетым рег-
бимрэ волейболымкIэ и 
спорт гупхэм хэтащ. Шко-
лым щыщылажьэм и нэIэм 
щIэтащ ныбжьыщIэхэм во-
лейболымкIэ я командэр. 
Абы игъэсахэм къахэкIащ 
республикэм и чемпион, 
Ипщэ федеральнэ щIына-
лъэм и саугъэтхэр къэзыхьа-
хэр. 

БАХЪСЭН Азэмэт.

нэхущым зыкъызэщIэткъуэу иджы. ЩIыналъэгъэлъагъуэ ищхьэкIэ къыщыхэзгъэща

къуажэм и командэм, Про- къыщалъхуащ Дзэ къулы-

Волейбол

Зеикъуэ къуажэм дэт езанэ курыт 
школым и егъэджакIуэхэр.


